MALTA

KAMRA TAD-DEPUTATI

KUMITAT PERMANENTI DWAR L-AMBJENT U L-IPPJANAR TAL-IŻVILUPP

(unrevised report)

IL-ĦDAX-IL PARLAMENT

Laqgħa Nru. 4

It-Tnejn, 11 ta’ April, 2011

Stampat fl-Uffiċċju ta' l-Iskrivan

Kamra tad-Deputati

Malta

MINUTI

Il-Minuti tal-Laqgħa Nru. 3 li saret fit-28 ta’ Frar, 2011, ġew konfermati.

THE CHAIRMAN (Onor. Jesmond Mugliett):  Għandna magħna lill-Avukat Jesmond Schembri li huwa l-Kap tas-Segretarjat tas-Segretarju Parlamentari De Marco li se jaġġornana fuq id-diskussjonijiet li kien hemm mad-Diviżjoni tal-Artijiet tal-Gvern dwar il-proċedura alternattiva għall-outline application hekk kif tidħol fis-seħħ din l-iskema.

DR. JESMOND SCHEMBRI (Kap tas-Segretarjat tas-Segretarju Parlamentari De Marco):  Mr Chairman, jiena qiegħed hawnhekk nirrappreżenta s-Segretarju Parlamentari De Marco li sfortunatament illum ma setax ikun hawnhekk peress li qiegħed jippilota l-Liġi li temenda l-Att dwar ix-Xandir u allura jrid ikun preżenti fil-Kamra tal-Parlament, però talabni biex bil-peress tiegħek naġġorna lil dan il-Kumitat fuq it-trattattivi li saru bejn l-Awtorità għall-Ambjent u l-Ippjanar (MEPA) u l-Government Property Division rigward is-suġġett li semmejt inti.  Kienu ffaċilitati wkoll min-naħa tas-Segretarju Parlamentari u bi pjaċir ngħid li ntlaħaq ftehim li huwa sodisfaċenti għal kulħadd.  Jekk tippermettili għandi kopja ta’ exchange of letters li tikkostitwixxi dan l-agreement li kien talab dan l-istess Kumitat li aktar ‘il quddiem ngħaddilkom kopja tiegħu.

THE CHAIRMAN:  Tista’ forsi l-ewwel tgħidilna b’mod konċiż x’hemm fl-agreement.

DR. JESMOND SCHEMBRI:  Bażikament ġie spjegat lill-Government Property Division li l-obbligu li huma kellhom taħt is-subartiklu 38(2) tad-Development Planning Act m’għadux iktar in vigore u allura teknikament m’għandhomx bżonn iktar li jkollhom kuntatt u approval mill-MEPA meta jiġu biex jiddisponu mill-art tal-gvern.  Però peress li qam il-punt validu ħafna ma jagħmilx sens li l-Government Property Division tiddisponi permezz ta’ tender minn xi artijiet jew proprjetajiet tagħha mingħajr ma jkun hemm indikazzjoni ta’ kif dan jista’ jsir, allura sar qbil bejn iż-żewġ entitajiet fuq tliet parametri.  

L-ewwel parametru huwa għal dawk il-proġetti hekk imsejħa żgħar fejn diġa’ kienet il-politika tal-Government Property Division li sakemm ikunu within scheme u allura they are governed by a development plan or a subsidiary plan such as a local plan, dawn għandhom iżommu l-politika li għandhom bħalissa u jipproċedu mingħajr ebda bżonn ta’ approval mill-MEPA.  

Fil-każ ta’ proġetti żgħar li ovvjament ikunu se jsiru fuq l-art in kwestjoni fejn mhumiex within scheme, allura l-arranġament huwa li l-applikant jitfa’ applikazzjoni for screening u jippreżenta, qabel ma joħroġ it-tender lill-Government Property Division, l-iscreening letter  li hu se jingħata fejn ikun fiha biżżejjed informazzjoni li tagħti ftit comfort lill-Government Property Division.  L-awtorità qed tissuġġerixxi li kull kuntratt li jsir wara li ovvjament ikun sar il-proċess ta’ tendering għandu jkun suġġett għall-full development permit, jiġifieri jista’ jipproċedi the tendering process bl-iscreening letter, però qabel ma jiġi ffirmat il-kuntratt għandu jkun hemm  a full development permit.  

Fil-każ ta’ major projects l-arranġament huwa li għandu jiġi konkluż u approvat an environmental development brief kif previst mill-artiklu 11 tal-Legal Notice 514 /10.  Is-suġġeriment taċ-chairman tal-MEPA kien li jekk il-Kummissarju tal-Artijiet jaqbel ma’ din il-proposta, għandu jirrispondi lura bil-miktub fejn juri li hu qed jaqbel u l-ittra oriġinali taċ-chairman tal-MPA flimkien mar-risposta tal-Kummissarju tal-Artijiet,għandhom jifformaw dan l-agreement kif mitlub minn dan il-Kmitat u jiġi fis-seħħ fid-data tar-risposta tal-Kummissarju tal-Artijiet li hija t-28 ta’ Marzu, 2011.  

THE CHAIRMAN:  Ma nafx jekk hawnx xi kummenti fuq din il-proċedura min-naħa tal-Membri tal-Kumitat.  Naħseb li fid-dawl tal-proċeduri ġodda l-proposta tagħmel sens u hija ċara.  Fil-fatt ma tfettaqx fl-affarijiet iż-żgħar meta m’hemmx għalfejn, imma titlob dak li hu neċessarju fil-proġetti l-kbar.  La m’hawnx iktar oġġezzjoni jew kummenti minn dan il-Kumitat, anke aħna qed napprovawha u allura dan jikkonkludi l-ewwel item li kellna fuq l-aġenda fil-bidu tat-twaqqif ta’ dan il-Kumitat b’dik tat-tħassir tal-proċedura tal-outline application, għax fil-parti fejn kien hemm oġġezzjoni biex tinstab proċedura alternattiva fil-fatt din il-proċedura issa qed tiġi proposta u hawnhekk m’hawnx oġġezzjoni għaliha.

ONOR. ĊENSU GALEA:  Mr Chairman, jien ovvjament ma nafx x’kontu għedtu fil-laqgħat ta’ qabel, però qed nitkellmu fuq outline application.  Ladarba bil-liġi outline application tneħħiet, qegħdin ngħidu li se jkun hemm xi proċedura apposta?

THE CHAIRMAN:  L-outline application tneħħiet u l-aħħar darba ġew spjegati l-proċeduri alternattivi, l-environmental development brief f’ċerti każi, eċċ.  Il-punt li tqajjem waqt dan il-Kumitat kien biss dwar meta tmiss ma’ organizzazzjoni governattiva bħal-Land Department, ħafna drabi biex tiddisponi minn art tagħha qabel kienet titlob li jkollok outline application allura issa kien se jinħoloq vacuum jekk ma jkunx hemm proċedura alternattiva.  Jiġifieri dan hu l-punt li għandna quddiemna.  Il-bqija bħala prinċipju li tispiċċa outline application ma kienx ġie kkontestat, kien parti inherent  tal-Liġi tal-MEPA proposta però kien tqajjem dan il-punt.  Jekk irid, is-Sur Schembri jista’ jgħid briefly x’inhuma l-alternattivi għas-sodisfazzjon tal-Onor. Ċensu Galea rigward l-outline application, però ma nerġgħux niftħu d-diskussjoni għax l-aħħar darba eżawrejniha.

DR. JESMOND SCHEMBRI:  Bażikament l-alternattivi huma tlieta.  

THE CHAIRMAN:  Il-mistoqsija tal-Onor. Ċensu Galea kienet daqsxejn miftuħa u ċioè fil-viżjoni kollha tal-Liġi tal-MEPA x’issostitwixxa l-outline application.

DR. JESMOND SCHEMBRI:  In ġenerali ssostitwixxiha l-iscreening process, jiġifieri bażikament inti qed tapplika u tingħata fi żmien erba’ ġimgħat f’liema direzzjoni tista’ tmur l-applikazzjoni tiegħek, jiġifieri jekk hijiex in line with the major policies jew tmurx kontra l-major policies u fl-istess ħin tingħata wkoll lista ta’ rapporti u konsultazzjonijiet li se jsiru mill-applikazzjoni tiegħek jekk inti tiddeċiedi li tipproċedi biha.  Però ovvjament l-iktar sostitut naturali tal-outline development permit  huwa l-environmental and planning brief li huwa previst sija fil-liġi u sija fil-Legal Notice 514/2010 kif elenkat fl-artiklu 11 li prinċipalment se jkun qed jissostitwixxi l-outline development permit f’major projects.   

Jekk tippermettili, Mr Chairman jidhirli – I stand to be corrected – li l-emenda li ressaq dan il-Kumitat lill-mozzjoni li neħħiet jew irrendiet inoperabbli l-policy BEN8 tal-outline kienet titlob li l-ministru jew is-segretarju parlamentari jirrapporta lill-Kamra.  Jiġifieri bil-permess tiegħek se ninforma lill-Onor. Mario de Marco li issa jista’ jirrapporta lill-Kamra li dan il-ftehim intlaħaq.

THE CHAIRMAN:  Hekk hu.

DR. JESMOND SCHEMBRI:  Nirringrazzjakom.

THE CHAIRMAN:  Nistgħu ngħaddu għall-aġenda proprja li għandna llum li hija dwar il-kontinwazzjoni tad-diskussjoni dwar żewġ abbozzi ta’ avviżi legali.

DAILY PENALTY REGULATIONS, 2011
SCHEDULE OF PENALTIES REGULATIONS, 2011
THE CHAIRMAN:  Il-Perit Borg.

IL-PERIT ALEX BORG (Awtorità Maltija għall-Ippjanar tal-Iżvilupp):  Kif tafu, Dr. Stafrace, iċ-Chief Executive Officer (CEO) tal-MEPA, ma setax jattendi għax ma jiflaħx u llum se nitkellmu fuq id-daily fines.  Ix-schedule li konna tkellimna fuqha ħafna u li se nitkellem fuqu ċċirkolajnih imbagħad ikollna ċans ukoll nitkellmu ftit fuqu.  Li xtaqt nelenka l-ewwel huma t-tibdiliet li konna qed nikkonsidraw li nagħmlu wara li ħadna l-feedback minn dan il-kumitat u mill-public consultation, eċċ.  Se nitkellmu fuq il-legal notice għad-daily fines primarjament.  Meta nitkellmu fuq development zone tiġi estiża l-area designated for development, jiġifieri tinkludi wkoll areas bħal rural settlements u areas of containment fejn huwa previst f’dawn l-areas li jkun hemm l-iżvilupp ovvjament.  Qed naqblu wkoll li minflok jiġu mposti d-daily fine u s-sanctioning fine meta jkun hemm sanctioning application tiġi imposta l-ogħla waħda minnhom kif issuġġerixxa dan il-Kumitat.  Jekk is-sanctioning application tiġi refused  - li allura mhux se jkun hemm a sanctioning fine  - id-daily fine imbagħad tiġi imposta retroactively min-notifika.  Abbażi ta’ dan jekk persuna se tapplika fuq inizjattiva tagħha biex tissanzjona xi żvilupp illegali, il-fines se jgħoddu xorta.

THE CHAIRMAN:  Tista’, jekk jogħġbok, terġa’ tirrepeti l-aħħar punt.

IL-PERIT ALEX BORG:  Jekk persuna tapplika minn jedda mingħajr ma jkun hemm enforcement notice biex jissanzjona xi żvilupp illegali, id-daily fine f’dan il-każ se tgħodd ukoll.

THE CHAIRMAN:  Tibda tapplika wkoll.

IL-PERIT ALEX BORG:  Hekk hu.  Għedna wkoll li d-daily fines minflok jibdew jiġu imposti minn notifika tal-enforcement notice jiġu imposti minn notifika u t-terminu li tagħtih in-notifika,  issoltu 16-il ġurnata biex ineħħi, jiġifieri dak li jkun għandu żmien apparti sakemm ħareġ in-notice dawk is-16-il ġurnata wkoll.  Kif dejjem għedna, l-onus huwa fuq il-MEPA li tipprova li l-illegalità saret wara l-legal notice, jiġifieri qed nimmaġinaw li fil-bidu ma tantx se jkun hemm każijiet ta’ daily fines għax biex tipprova li l-illegalità saret speċjalment ftit wara l-legal notice, litteralment kważi trid taqbad lil dak li jkun qed jibniha.  

Issue li ma ssemmietx hawnhekk però issemmiet internament minħabba issues li jkollna fuqhom hija ċ-change of use.  Konna qed nikkonsidraw li jekk hemm enforcement notice fuq change of use biex nikkonsidrawh vis-à-vis meta ġiet fis-seħħ il-legal notice, se naraw meta ħareġ in-notice mhux jekk baqa’ għaddej biċ-change of use inqisuha bħala breach of notice u  allura nimponu d-daily fine.  Jiġifieri l-legal notice se tgħid li d-daily fines jibdew jiġu imposti fuq żvilupp illegali li jsir wara li tidħol fis-seħħ il-legal notice mhux dawk ta’ qabel.  Biex nagħti eżempju jekk ħriġna enforcement notice illum fuq xi ħadd li qed juża garaxx bħala mechanic u se tidħol fis-seħħ il-legal notice xahar ieħor, anke jekk jibqa’ jużah bħala mechanic wara dak ix-xahar mhux se nimponu d-daily fine għax l-enforcement notice tkun bdiet qabel.  Strictly speaking la qed jibqa’ jużah hemm breach tan-notice, allura skont ma konna għedna ladarba hemm breach suppost id-daily fine tgħodd jekk il-breach saret wara l-legal notice.  Imma f’każijiet ta’ change of use kuntrarju għal jekk xi ħadd għamel żvilupp fiżiku, jiġifieri jekk għandna enforcement notice illum għax xi ħadd għandu farmhouse u wara li daħlet il-legal notice fis-seħħ dan bena stables ukoll mal-farmhouse, għall-farmhouse mhux se nimponu d-daily fine għax dik ġiet qabel il-legal notice u l-istables li ġew allura breach tan-notice għax saru wara n-notice u ġew wara l-legal notice, se nimponu d-daily fine.  

ONOR. ĊENSU GALEA:  Ippermettili ftit għax inzerta hawn erba’ periti madwar din il-mejda.   Jekk għada fil-għodu jisbaħ xi ħadd quddiemna u jitlobna parir dwar minn meta se jibdew jgħoddu r-regolamenti l-ġodda?  B’mod ġenerali, jiġifieri mhux biss fuq change of use.  Niskuża ruħi magħkom jekk kemm-il darba qed nirrepeti xi affarijiet għax ovvjament ma kontx hawnhekk għal-laqgħat li kellkom qabel.  Minn meta se jibdew jgħoddu dawn ir-regolamenti?   Għaliex hemm modi differenti kif il-MEPA tinterpreta ċerti regolamenti tagħha.

IL-PERIT ALEX BORG:  Id-daily fines se jibdew jgħoddu fuq illegalitajiet, mhux notices, li jsiru wara li tidħol fis-seħħ il-legal notice.  Jiġifieri nistgħu noħorġu enforcement notice sena oħra u xorta ma tiġix imposta d-daily fine għax l-illegalità tkun saret qabel il-legal notice jew aħna ma jkollniex prova li saret wara l-legal notice.  

ONOR. ĊENSU GALEA: Jiġifieri li qed ngħidu huwa, għall-grazzja tal-argument, jekk hemm xi ħadd li llum għandu structure li hija mibnija b’mod illegali, id-daily fine mhux se tiġi applikata fuq l-art tiegħu.

IL-PERIT ALEX BORG:  Anke jekk in-notice toħroġ wara.  Irridu nipprovaw aħna, bħala MEPA, li saret illegalità qabel il-legal notice.

ONOR. ĊENSU GALEA:  U ma tassumux hekk jiġifieri.

THE CHAIRMAN:  L-onus huwa fuqhom biex jippruvaw.

IL-PERIT ALEX BORG:  U diffiċli fil-bidu għax il-legal notice mhux marbuta ma’ aerial photos.

THE CHAIRMAN:  L-Onor. Brincat.

ONOR. LEO BRINCAT: Jiena xtaqt nistaqsi biss mill-aspett purament amminisrattiv.  Ejjew ngħidu għandek ir-regolamenti in place, il-legal notices ġew fis-seħħ u għandek illegalitajiet li ġew proven u huma uncontested.  Jiġifieri l-MEPA qiegħda fi stadju fejn trid timplimenta, biex ngħid hekk, jew tiġbor il-fines konċernati.  Li jinteressani jew xtaqt inkun naf huwa s-setup amministrattiva li hemm fil-preżent hijiex geared biex tilqa’ jew tindirizza dawn il-fines.  Għaliex filwaqt li ovvjament issemmew ċerti teknikalitajiet meta jibdew jgħoddu l-fines, etc. il-punt tiegħi huwa jekk għandek fine mhux ikkontestata jew għadd ta’ fines mhux ikkontestati li huma proven u kollox, is-setup amministrattiv ...  Qed ngħid hekk għax naf li fl-imgħoddi kien hemm il-ħsieb, I stand to be corrected għax m’iniex tekniku, għandi at that stage meta kien hemm xi legal notices oħrajn under consideration li mbagħad fil-fatt ma kienux ġew fis-seħħ, kien hemm il-ħsieb li l-enfasi inizjali tkun fuq outside development zones (ODZ) u scheduled properties.  Imma f’dan il-każ fejn jidher li hemm iktar  a blanket across the board focus, jekk dawn l-affarijiet jibdew jippikjaw bħala volum fil-preżent x’inhu s-setup amministrattiv?  Dan se jsir mil-Legal Department tal-MEPA?  X’infrastruttura hemm?

IL-PERIT ALEX BORG:  Bażikament is-sistema kollha biex taħdem se tibda mill-enforcement officers li ovvjament iridu jaqbdu l-illegalità u jkunu kapaċi jippruvaw li saret wara u tiġi imposta. 

ONOR. LEO BRINCAT:  Din meta tkun ħarġet il-fine diġà.

IL-PERIT ALEX BORG:  Iva.  Imbagħad minn hemmhekk irridu nestendu mal-IT u l-accounts sections tagħna, li diġà kelli meetings magħhom, għax irridu noħolqu s-sistemi kif tista’ tinħadem digitally - ladarba daħlet il-fine fis-sistema rridu nkunu kapaċi nikkwantifikaw kemm hi - u l-accounts department tagħna irid imbagħad jibda jqishom dawn bħalma jqis l-irkupru l-ieħor tal-finanzi.  

Qed naħsbu wkoll biex kultant żmien tibda tintbagħat reminder lil dak li jkun biex ma tintnesiex id-daily fine u idealment dik tibda toħroġ waħedha mis-sistema.  Imbagħad jidħol il-Legal Department biex jirkupra għax hu jrid ifittex fl-aħħar mill-aħħar.  Li qed naraw, kif għedt, hu li fil-bidu mhux qed nantiċipa li se jkun hemm ħafna, jiġifieri almenu se jkollna learning curve din id-darba, għax fil-bidu jekk sibna xi żvilupp illegali kważi kważi jekk ma sibnihx litteralment tiela’, m’għandniex prova jekk sarx qabel il-legal notice jew le.  

ONOR. CHARLES BUHAGIAR: Jiġifieri fuq din li qed tgħid issa hemm xi ħsieb li jittieħdu aerial photographs issa?

IL-PERIT ALEX BORG: M’għandix informazzjoni li se jittieħdu aerial photos issa.

ONOR. CHARLES BUHAGIAR:  Għax iktar tkun faċli biex taqbad illegalità meta jkollok aerial photographs.

IL-PERIT ALEX BORG:  Jien xtaqtha li tiġi mal-aerial photos tal-2008, imma d-deċiżjoni ttieħdet mill-legal  notice ‘il quddiem.

ONOR. CHARLES BUHAGIAR:   Iridu jerġgħu jittieħdu se mai l-aerial photographs.  Allavolja llum bil-google taqbadhom ukoll.

IL-PERIT ALEX BORG:  Id-data ma jkollniex fil-google.  

THE CHAIRMAN:  Ippermettuli nikkjarifika xi ħaġa.  Mela aħna kellna żewġ legal notices, ix-schedule of penalty regulations 2011 u d-daily penalty regulations.  Ix-schedule of penalties huma applikabbli jekk xi ħadd jipprova jissanzjona rregolarità li l-MEPA ma tafx biha u din hija l-multa li dak li jkun ikollu jħallas.  Din hija s-sanctioning fine ukoll?  

IL-PERIT ALEX BORG:  Meta semmejt is-sanctioning fine kont qed nirreferi għax-schedule of penalties.  Fil-bidu konna qegħdin ngħidu li se jiġu imposti tnejn; jekk xi ħadd applika to sanction u ħariġlu l-permess, kien se jeħel id-daily fine sad-data ta’ meta ħareġ il-permess u apparti hekk imbagħad is-sanctioning fine.  Imma l-Kumitat kien għamel ħafna enfasi li jaħseb li għandha tkun waħda mhux it-tnejn u allura issa qed ngħidu li għandha tkun il-maximum minnhom.  

ONOR. ĊENSU GALEA:  Però dan li qed tgħid inti se jkun jgħodd wara li toħroġ il-legal notice jew inkella anke llum?

IL-PERIT ALEX BORG:  Illum m’hemmx daily fines.

THE CHAIRMAN:  U lanqas l-iskeda tas-sanctioning fines kif inhuma hawnhekk.  

ONOR. ĊENSU GALEA:  Meta inti semmejt li xi ħadd jagħmel applikazzjoni għal sanctioning minn jeddu, allura wara l-legal notice?

IL-PERIT ALEX BORG:  Dejjem wara l-legal notice.

ONOR. CHARLES BUHAGIAR:  Li għedt inti, Onor. Galea, jekk xi ħadd japplika u toħroġ il-legal notice biex jagħmel sanctioning, id-daily fine tapplika.  Hux hekk?

IL-PERIT ALEX BORG:  Jekk xi japplika japplika to sanction wara li toħroġ il-legal notice fuq żvilupp illegali li sar u jiġi approved, kif konna qed ngħidu sal-aħħar meeting li kellna, se jeħel id-daily fine sad-data ta’ meta kien hemm il-permess u apparti hekk se jeħel is-sanctioning fine.

ONOR. CHARLES BUHAGIAR:  Imma minn meta?  Minn meta jkun applika?

ONOR. ĊENSU GALEA: Ippermettili Onor. Buhagiar.

ONOR. CHARLES BUHAGIAR:  Le, għax importanti din.

ONOR. ĊENSU GALEA:  Dażgur li importanti!  Id-domanda li għamilt jien u anke forsi l-interpretazzjoni li qed jagħmel l-Onor. Buhagiar hija din.  Jekk persuna għandha bini illegali diġà mibni llum, mela l-legal notice għadha ma ħarġitx però ifettillu jrid japplika biex jissanzjona dak il-bini fil-verità wara li jkun ħareġ il-legal notice.  X’se tkun is-sitwazzjoni tiegħu? Mhux se tapplika d-daily fine.

IL-PERIT ALEX BORG:  Vis-à-vis id-daily fines ma tapplikax għax irid ikollna prova li saret wara.

ONOR. ĊENSU GALEA:  Irid ikun hemm prova li l-iżvilupp proprja jkun sar wara l-ħarġa tal-legal notice.

ONOR. CHARLES BUHAGIAR: Imma jekk inti tapplika biex tissanzjona żvilupp wara li tkun ħarġet il-legal notice ifisser li l-iżvilupp sar wara.  

IL-PERIT ALEX BORG:  Le, jista’ ikun li qed tissanzjona xi ħaġa li saret qabel ukoll.  

ONOR. ĊENSU GALEA:  Onor. Buhagiar, il-bini li mhux mibni skont il-permess -  u kif nafu l-periti hawnhekk naħseb li għandna perċentwali daqsxejn għoli ...

ONOR. CHARLES BUHAGIAR:  Mhux qed nifhem.  Jekk jien applikajt biex nissanzjona bini wara li ħarġet il-legal notice, mhux wara jkun sar?

ONOR. ĊENSU GALEA:  Mhux bilfors.

THE CHAIRMAN:  Jista’ jkun ilu jeżisti llegalment.

ONOR. CHARLES BUHAGIAR:  Kif se tippruvaha din?

THE CHAIRMAN: Mhux inti trid tippruvaha, huma jridu jippruvaw li saret mil-legal notice ‘l hemm.

IL-PERIT ALEX BORG:  Per eżempju, għadu kif kellimni xi ħadd li fl-1988 bena xi ħaġa fil-bitħa u issa jrid ibigħ u allura se japplika to sanction.  F’dak il-każ  saret qabel u allura ma nistgħux.  Jiena naħseb li fil-bidu ftit se jkollna każi fejn nistgħu napplikaw id-daily fine.  

ONOR. ĊENSU GALEA:  Imma ‘l hinn minn dak li jiġri fil-bidu, kif għedt inti, xi ħadd qallek illum fuq binja li għamilha fl-1988, jiġifieri għaddew 24 sena.

THE CHAIRMAN:  Klawsola 3 fil-legal notice tgħid li:  “Where the Authority gives notice in writing to a person according with article 86 or article 88 of the Act in relation to an infringement carried out after the date of coming into force of these regulations,...”. Jiġifieri qiegħda ċara.

ONOR. ĊENSU GALEA:  Mr Chairman, fil-fatt dak l-artiklu qed jitkellem fuq infringements li saru wara dħul fis-seħħ tal-legal notice.  Fil-każi l-oħrajn li konna qed insemmu qabel jien u l-Onor. Buhagiar li l-infringement ilu li sar madwar 15-il sena, qed ikun magħmul ċar li jekk xi ħadd japplika biex jissanzjona ma tapplikax id-daily fine imma tapplika l-multa tas-sanctioning.  

THE CHAIRMAN:  Perit tista’ tkompli fuq iċ-change of use.

IL-PERIT ALEX BORG:  Meta ħriġna enforcement notice fuq biċċa art għax hemm binja f’din l-għalqa u n-notice qabdet l-għalqa kollha, jekk eventwalment insibu li apparti din il-kamra  nbniet kamra oħra, ma noħorġux notice ġdida għax diġà hemm notice tkopri dik l-art u ngħidu li hija  a breach of notice, jiġifieri suppost kellu stop order u dan kompla għaddej.  Allura se jkollna każi fejn hemm l-enforcement notice maħruġ fuq kamra li nbniet qabel daħlet il-legal notice fis-seħħ, imbagħad sena wara, per eżempju, ikollna prova li dan bena kamra oħra.  Allura f’dak il-każ għalkemm l-enforcement notice se jkun antik, peress li l-illegalità saret wara l-legal notice, xorta se jeħel id-daily fine fuq dik il-kamra l-ġdida.

THE CHAIRMAN: Ma nafx għaliex qed tagħti eżempju daqshekk ikkumplikat.  Jekk, per eżempju, għandek xi ħadd li kellu garaxx u qed jużah bħala store u wara li toħroġ il-legal notice jiddeċiedi li jissanzjona dak l-użu.  X’jiġri f’dak il-każ?

IL-PERIT ALEX BORG:  Jekk in-notice fuq iċ-change of use ħarġet qabel il-legal notice ....

THE CHAIRMAN: Ma ħarġitx notice, iddeċieda hu li jissanzjona.

ONOR. ĊENSU GALEA:  Nagħmluha ċara li m’intix qiegħed akkużat inti imma rridu nagħmlu l-affarijiet ċari.

IL-PERIT ALEX BORG:  Irridu nippruvaw naħsbu fuq kollox imma hemm affarijiet li se jaqbżulna.

THE CHAIRMAN:  Jien qed nara li qed tidħlu fuq każijiet li mhumiex mainstream ta’ offiżi, imma naħseb iktar jista’ ikollok ....

ONOR. CHARLES BUHAGIAR:  Jekk tara dawn l-affarijiet  li kitbu hawnhekk ma tantx hemm affarijiet mainstream!

IL-PERIT ALEX BORG:  Fuq iċ-change of use kellna din l-issue.

THE CHAIRMAN:  Għidilna x’inhu l-prinċipju.

IL-PERIT ALEX BORG: Jekk hemm breach of notice li sseħħ wara l-legal notice, xi ħadd irid iħallas ....

THE CHAIRMAN:  Breach of notice kif tiddefinixxiha?

IL-PERIT ALEX BORG:  Għandek stop notice suppost waqaf l-iżvilupp u dan kompla għamel xi ħaġa oħra wara li daħlet il-legal notice, għalhekk semmejt xi l-eżempju tal-kamra li minn kamra saru tnejn.

THE CHAIRMAN:  Jekk hemm breach of notice qabel il-legal notice ...

IL-PERIT ALEX BORG:  Jekk saret qabel  le.  Jekk hemm enforcement notice qabel il-legal notice u wara li daħlet il-legal notice dan għamel breach, fis-sens li kompla jagħmel żvilupp illegali aktar milli kellu qabel, allura dak se jeħel id-daily fine fuqu.  Nispera li hemmhekk huwa ċar.  

ONOR. CHARLES BUHAGIAR:  Ħalli nistaqsi xi ħaġa.

IL-PERIT ALEX BORG:  Issa nidħlu fid-dettall, imma l-ewwel neħilsu din.

ONOR. CHARLES BUHAGIAR:  Ħalli nistaqsi fuq dan l-eżempju. Intom qed tgħidu li traffic management measures ukoll jekk isiru mingħajr permess tal-MEPA?  

THE CHAIRMAN:  Issa niġu għaliha dik, imma l-ewwel nixtieq li nagħlqu taċ-change of use għax inkella nitilfuh.  

IL-PERIT ALEX BORG:  Jekk ħarġet enforcement notice fuq change of use li ħarġet minn enforcement notice qabel daħlu fis-seħħ dawn ir-regolamenti ...

THE CHAIRMAN:  Għandek enforcement notice ta’ qabel il-legal notice imbagħad dak li jkun kompla kabbar il-problema.

IL-PERIT ALEX BORG:  Ejjew nassumu li baqa’  bl-istess affarijiet, kellu mechanic u baqa’ jużah bħala mechanic.  Strictly speaking dak għandu breach  of knowledge għax baqa’ għaddej, l-użu ma waqafx meta suppost waqaf.  Issa qed ngħidu li mhux se nużaw il-prinċipju li jekk hemm breach wara li daħlet il-legal notice trid tħallas id-daily fine.  La ħareġ enforcement notice qabel u ma żiedx l-użu,  mela m’aħniex se nimponu d-daily fine.  

THE CHAIRMAN: Jien qed ngħid li kien jeżisti l-breach imma ma kienx hemm l-enforcement notice.  Jekk anke jkollok l-enforcement notice mhux se jkollok id-daily fine, aħseb u ara kieku ma jkollokx l-enforcement notice kemm ma jkollokx id-daily fine!  Il-loġika hekk tgħidlek.

IL-PERIT ALEX BORG:  Naħseb li hekk tiġi.  

DR. JESMOND SCHEMBRI:  Naħseb li dan huwa punt legali għalkemm ma jien bl-ebda mod qed nissostitwixxi lil Dr. Stafrace.  Li qed jipprova jispjega l-Perit Borg bażikament huwa l-eċċezzjoni għall-prinċipju. Fil-verità jekk inti kellek illegalità li qed issir through a change of use, jiġifieri li saret qabel ma ħarġey il-legal notice, u l-applikant japplika biex jissanzjona, ma jistax jeħel daily fine għax l-illegalità saret qabel il-legal notice.  Jiġifieri sakemm l-awtorità ma jirnexxilhiex tipprova li wara l-legal notice hemm illegalità, allura ma jistax jeħel daily fine.

THE CHAIRMAN:  Kollox sew.  Hemm xi ħaġa oħra fuq iċ-change of use?

IL-PERIT ALEX BORG:  Bażikament din hija xi ħaġa ġdida għax se niltaqgħu magħha l-ħin kollu, jiġifieri għalhekk semmejtha.  

THE CHAIRMAN:  Imma mmaġina għandek mechanic li ħarġitlu enforcement notice għax qed jopera ta’ mechanic, imbagħad żied ix-shop sign wara li ħarġet il-legal notice, id-daily fine toħroġ fuq ix-shop sign biss.

IL-PERIT ALEX BORG:  Iva.

ONOR. CHARLES BUHAGIAR:  Imma mhux xorta l-istess daily fine se jkollu?

THE CHAIRMAN:  Le, għax id-daily fine hija kategorizzata skont jekk hux dnub venjali, hux dnub mejjet, eċċ.

IL-PERIT ALEX BORG:  Fil-fatt meta ħriġna d-draft legal notice fejn hemm l-iskeda għedna li in case of multiple illegalities on the same size the highest rate will be imposed.  Jiġifieri jekk dan għandu kamra f’għalqa, għandu gate u għandu reservoir mhux se nagħmlu one plus one plus one, se nagħmlu l-ogħla waħda minnhom.  Però imbagħad fit-tielet waħda għedna li illegalities in breach of existing  ECFs will be considered separately and additionally.   Jiġifieri jekk ħriġnilu daily fine fuq kamra mbagħad wara sena ndunajna li għamel ir-reservoir, jiġifieri għamlu wara mhux għamilhom f’daqqa, allura mbagħad se jeħel id-daily fine fuq l-oħra wkoll.  

THE CHAIRMAN:  Kif inhi miktuba hawnhekk, it is not the highest rate  for the cumulative illegalities imma the highest rate of the individual illegalities. 

IL-PERIT ALEX BORG:  Iva jekk qegħdin f’daqqa.  Jekk morna on site u sibna one, two three se naraw l-ogħla waħda minnhom.  

THE CHAIRMAN: Iva, imma accumulative tfisser li għoddejthom f’daqqa.

IL-PERIT ALEX BORG:  Le, m’għoddejnihomx.  Jekk qiegħda miktuba hekk qiegħda ħażin.  

THE CHAIRMAN: Hekk qiegħda.

IL-PERIT ALEX BORG:  Kif se tkun hu li jekk hemm iktar minn ħaġa waħda li saret f’daqqa, allura se naraw l-ogħla waħda.  Bażikament it-tieni waħda tista’ tinqata’.

THE CHAIRMAN:  The highest rate of various illegalities will be imposed naħseb mhux cumulative.

IL-PERIT ALEX BORG:  It-tieni waħda  tista’ tinqata’ għax hemm l-ewwel waħda u t-tielet waħda.

ONOR. ĊENSU GALEA:  Mr Chairman jekk se napplikaw l-ewwel line it-tieni paragrafu jaqa’.  

ONOR. CHARLES BUHAGIAR:  Jekk se jaqa’.

ONOR. ĊENSU GALEA:  Dażgur!  Qed nistaqsi jien.

IL-PERIT ALEX BORG:   Nistgħu nieħdu l-ewwel waħda, jiġifieri “in case of multiple illegalities”.  

THE CHAIRMAN:  Jiena anke din ta’ “the highest rate of the potential individual illegalities will be imposed” qed nara ftit ambigwa għax one of the possibilities hija the cumulative rate.  Naħseb li trid tkun “the highest rate of the individual fines applicable will be imposed”.

IL-PERIT ALEX BORG:  Imma dan mhux cumulative.

DR. JESMOND SCHEMBRI:  It is a possibility.

THE CHAIRMAN:  The highest rate of the individual potential fines will be imposed.  Hekk qegħdin ngħidu, mhux qed inżidlek, sempliċement inkunu aktar ċari.

IL-PERIT ALEX BORG:  It-tielet waħda mbagħad tgħodd.

THE CHAIRMAN:  U tispiċċa t-tieni waħda.

IL-PERIT ALEX BORG:  It-tielet waħda mbagħad tgħid li illegalities in breach of existing ECFs will be considered separately and additionally”.
ONOR. CHARLES BUHAGIAR:  Dik x’jiġifieri?  

IL-PERIT ALEX BORG:  Jiġifieri jekk bħalissa għandu notice fuq kamra mbagħad wara sena ndunajna li żied gate jew whatever, se jeħel fuq l-oħra wkoll.

ONOR. CHARLES BUHAGIAR:  Le, ma jeħilx fuq l-ewwel waħda għax ikun għamilha qabel ma ħarġet il-legal notice. 

IL-PERIT ALEX BORG:  Imma issa qed nassumu li saret wara l-legal notice.  Jiġifieri jekk bħalissa qiegħed b’daily fine ta’ €10, eventwalment wara sena titla’ għal €20 għax għamel xi ħaġa oħra jew tista’ tonqos għax neħħa xi ħaġa.

ONOR. CHARLES BUHAGIAR:  Waħda mill-affarijiet l-aktar importanti f’din l-issue kollha hija li aħna qed ngħidu li dan id-daily fine se japplika minn meta bniedem tindunaw li għamel l-illegalità, applika għas-sanctioning u ħareġ il-permess.  U jekk il-permess idum sentejn biex joħroġ?

IL-PERIT ALEX BORG:  Le, mela ma ftehmniex.  Id-daily fine, kif qiegħda fil-liġi, tibda tgħodd minn meta ħarġet in-notifika.

ONOR. CHARLES BUHAGIAR:  Jiġifieri minn meta ndunajtu biha intom.

IL-PERIT ALEX BORG:  Issa mbagħad jibqa’ jgħodd sa meta jiġi sanctioned.
THE CHAIRMAN:  Meta jiġi sanctioned se jikkontrastaw id-daily fine kemm akkumula f’dak il-perjodu u s-sanctioning fine x’inhi, se jieħdu l-ogħla minnhom u japplikaw lilha mhux it-tnejn f’daqqa.  Dak huwa prinċipju li rbaħna minn hawnhekk.

ONOR. CHARLES BUHAGIAR:  M’għandek l-ebda garanzija li l-MEPA tagħtik permess malajr.

IL-PERIT ALEX BORG:  Issa suppost marbutin biż-żmien.

ONOR. CHARLES BUHAGIAR:  75 għadkom bgħattu numri din is-sena.

ONOR. ĊENSU GALEA:  Dawk li applikaw fl-1 ta’ Jannar għad m’għandhomx numru.

ONOR. CHARLES BUHAGIAR:  Jiġifieri it-tliet xhur tal-iscreening żdied.  Imma din hija issue oħra li m’għandekx x’taqsam magħha inti.

IL-PERIT ALEX BORG:  Kieku hawn is-CEO kien iweġibkom aħjar.  Mingħajr ma nidħol fil-mertu naħseb li l-idea hi li ma jkunx hawn żvilupp illegali u għalhekk qed nagħmlu l-enfasi li naħseb kienet politika li mil-legal notice ‘il quddiem, għax almenu hemm deterrent iktar qawwi u kulħadd jaf li jekk xi ħadd jagħmel xi ħaġa llegali jkun qed iġibha fuq saqajh.    Għalhekk naħseb il-cut line tagħmel id-differenza kollha għax kieku kienet retroactive allura hemm ħafna x’wieħed jista’ jgħid.  Imma la se nagħmluha minn legal notice ‘il quddiem, l-idea hi li tagħmilx illegalità qabel tapplika, mhux l-ewwel tagħmel imbagħad tapplika.

ONOR. CHARLES BUHAGIAR:  Imma taf kemm iddefinixxejtu llegalitajiet f’din il-lista!

THE CHAIRMAN:  Perit Borg inti għedtli li dawn huma l-prinċipji li ġew fine tuned wara diskussjoni tagħna, id-development zone fid-definizzjoni tagħha, id-daily fine u s-sanctioning fine liema tittieħed l-ogħla, it-terminu minn meta tapplika ... 

IL-PERIT ALEX BORG:  Minflok malli tiġi notifikata s-16-il ġurnata ta’ wara.

THE CHAIRMAN:  Inti kemm-il prinċipju semmejtli?  Erba’ jew ħamsa?

IL-PERIT ALEX BORG:  Għedna li jekk xi ħadd japplika biex jissanzjona issa se jaqa’ f’dan ir-reġim, mhux se ngħidu li għax applika minn jeddu ma jħallas xejn, se ngħidu jew is-sanctioning jew id-daily fine.  Għamilna żmien konna naħsbu li jekk xi ħadd japplika minn jeddu qabel inkellmuh – li diffiċli biex nipprovawha din – ma jeħilx id-daily fine u sibna kompromess u għedna se jeħel waħda minflok tnejn, imma mhux se nagħmlu din l-exception għax impossibbli amministrattivament kif se nkun naf jekk enforcement officer kellmux jew le għax imbagħad nibdew nagħtu lok għal ħafna affarijiet oħra. 

THE CHAIRMAN:  Mela bażikament huma ħames punti.

IL-PERIT ALEX BORG:  U l-aħħar ħaġa li kont qed ngħid jien hi li kien hemm diskussjoni teknika dwar jekk din ix-schedule għandhiex tkun tifforma parti mil-legal notice jew għandhiex tkun bħala separate document.  U l-parir ta’ Dr. Stafrace kien li aħjar indaħħluha fil-legal notice.  

ONOR. CHARLES BUHAGIAR:  Ikun appendix mal-legal notice?

IL-PERIT ALEX BORG:  Isir parti minnha.  Li ma jkunx parti minnha l-vantaġġ li kellha kien li forsi tkun iktar flessibbli.

ONOR. CHARLES BUHAGIAR:  Imma jekk tagħmlu parti minnha, tista’ iżżid fuqha u ssib affarijiet oħrajn li tkun ħallejt barra?

IL-PERIT ALEX BORG:  Trid tgħaddi minn proċedura itwal, fis-sens li trid tgħaddi bħala emenda.

ONOR. CHARLES BUHAGIAR:  Għax dejjem iqumu affarijiet ġodda f’dan il-pajjiż!

IL-PERIT ALEX BORG:  Jien dak kien l-argument tiegħi li nagħmluha separata, imma mbagħad il-ħafna kritika li kellna – mhux għax kellna ħafna feedback – kienet kważi dejjem fuq din l-imbierka schedule  għax hija qasira wisq u kif se tirrispekja x’għandna, allura biex iġġib xi ħaġa li taqbad dawn kollha kważi impossibbli u għedna tidħol din bħala parti mil-legal notice.

ONOR. CHARLES BUHAGIAR:  L-istess għamiltuha dik il-lista?  Ġbartu l-enforcements li għandkom?

IL-PERIT ALEX BORG:  Iva, bażikament hekk għamilna u qiegħda dettaljata għax ma xtaqtx li jkun hemm każ fejn ikun hemm enforcement officer  li jiddeċiedi hu kemm se jagħmel il-multa.

ONOR. CHARLES BUHAGIAR:  X’jiġri f’każ li ma jkunx hemm xi ħaġa li mhijiex koperta f’dik ix-schedule?

IL-PERIT ALEX BORG:   Probabbli jkollna ntellgħuha quddiem il-MEPA  jew nagħmlu emenda.  Però fl-aħħar żewġ paġni hemm dawk iktar ġenerali umbrellas li jaqbdu suppost affarijiet li ma jinqabdux li bażikament qishom ix-schedule  li kellna fil-bidu.  Ippruvajna nkunu kemm jista’ ikun exhaustive mhux biex infettqu jew biex nagħmlu listi twal, imma biex kemm jista’ ikun tkun preskritta, jekk inti għamilt “hekk” se tħallas “daqshekk”; kulħadd ikun jaf u mhux jiddeċiedi l-enforcement officer  kemm tkun il-multa.

ONOR. CHARLES BUHAGIAR:  Imma għaliex qed tgħid l-enforcement officers?  L-accounts iridu jkunu jafuh dan.

IL-PERIT ALEX BORG:  Le, din se tkun parti mill-enforcement notice.

ONOR. CHARLES BUHAGIAR:  Imma l-accounts iridu joħorġu l-fines mhux l-enforcement officers.

IL-PERIT ALEX BORG:  Meta noħorġu enforcement notice parti minnha se tiġi aġġunta ...

ONOR. CHARLES BUHAGIAR:  Imma dik se tkun awtomatikament, iddaħħal id-description ta’ x’inhi l-illegalità u awtomatikament toħroġ.

IL-PERIT ALEX BORG:  Iva, imma l-enforcement officer se jagħmilha u s-senior li jendorsjaha.  L-accounts mhux se jkollhom daqshekk informazzjoni.

THE CHAIRMAN:  Ippermettuli nagħmel domanda.  Meta qed nitkellmu fuq ODZ dejjem nitkellmu fuq qisu l-unika ODZ li hawn huma ż-żoni agrikoli meta fil-fatt intom responsabbli wkoll ta’ x’jiġri fil-baħar.  Jiġifieri dumping, użu ħażin ta’ fishfarms u  affarijiet bħal dawn, fejn huma koperti?  
IL-PERIT ALEX BORG:  Fis-17 tal-aħħar waħda.

THE CHAIRMAN:  Tal-ODZ?

IL-PERIT ALEX BORG:  Fejn hemm “coastal and marine development (excluding boathouses and beach rooms) including jetties, fishfarms, etc.”. 
ONOR. CHARLES BUHAGIAR:  Dan il-punt li kont qed nagħmel jien l-ewwel.  Se jkun hemm affarijiet li mhux qegħdin inklużi u allura jrid ikun hemm proċedura ta’ kif dawk li jkunu tħallew barra jiġu nklużi.

IL-PERIT ALEX BORG:  Dwar dak għandna ħafna argumenti u dak kważi kien l-argument tiegħi li jekk ma jkunx parti mil-legal notice se jkun iktar flessibbli, nistgħu nitilgħu quddiem il-MEPA u nirranġawh.  Però kien hemm issues  oħra legali kif se jirrispekkja u allura jekk dan jidħol parti mil-legal notice għandna l-umbrella clauses  li hemm fl-aħħar u jekk naraw imbagħad każ, mhux ta’ darba, imma li tkun qabżitilna, inbiddlu l-legali notice.

THE CHAIRMAN:  Dawn il-fines huma applikabbli għal affarijiet ta’ żvilupp.  Illum għandna żewġ tipi ta’ permessi, għandna d-development permit u għandna l-environmental permit.  Dawn ma japplikawx għall-environmental permit?

IL-PERIT ALEX BORG:  Dawn huma kollha għall-iżvilupp.

THE CHAIRMAN:  Imma kieku kelli nerġa’ immur fuq l-eżempju tal-fishfarm, fishfarm jista’ ikollok breach għax għamilt il-fishfarm jew jista’ ikollok breach għax qed topera l-fishfarm mhux skont il-kondizzjonijiet.  Meta m’intix qed topera skont il-kondizzjonijiet naħseb huwa breach tal-environmental permit tal-fishfarm.  Nitolbok tiċċarali din id-distinzjoni fejn huma applikabbli għad-development permit u fejn huma applikabbli għall-environmental permit.

IL-PERIT ALEX BORG:  M’iniex se nagħtik risposta issa, imma niċċekkja.

ONOR. ĊENSU GALEA: Nixtieq nistaqsi domanda li forsi hija barra minn lokha f’dan il-Kumitat.  Għal li jista’ ikun il-Kamra tal-Periti kellha relazzjoni għal dan jew le?

THE CHAIRMAN: Aħna ġibnihom fil-Kumitat fl-ewwel seduta li kellna li kienet titratta fuq tal-outline biex jinstemgħu ż-żewġ veduti għax ħassejna li l-outline application il-Kamra tal-Periti hija stakeholder għax hija xi ħaġa proċedurali.  F’din huwa l-pubbliku in ġenerali rather milli l-Kamra tal-Periti li huwa l-major stakeholder, jiġifieri qed nirrappreżentawh aħna hawnhekk ilkoll, jiġifieri ma ħassejtx in-neċessità li nistiednu lill-Kamra tal-Periti.   Però nafu li l-Kamra tal-Periti għamlu wkoll sottomissjonijiet u minn għalija anke tajtna xi indikazzjonijiet tas-sottomissjonijiet.

IL-PERIT ALEX BORG:  Fil-fatt il-Kamra tal-Periti bażikament iddejqu għax ma kkonsultajnihomx separatament imma kienu parti mill-public consultation, ftehmu fuq  ix-schedule li qed nitkellmu fuqu li jrid ikun clear u not open to interpretation, għalhekk imbagħad bdejna mmorru fid-dettall.  Qed jgħidu li x-schedule nibagħtuh lilhom għall-consultation ukoll li għadna m’għamilniex għax l-ewwel ngħadduh minn hawnhekk.  Staqsew jekk hemmx minor deviations, jekk humiex subject to fines u aħna għedna li affarijiet li huma minor amendments ma noħorġux notices fuqhom mentri biex dawn jiġu applikabbli trid toħroġ notice; xi ħaġa tgħaddi minor amendment l-istandard hi li ma joħroġx notice.  

THE CHAIRMAN:   Tista’ tispjegaha din jekk jogħġbok.

IL-PERIT ALEX BORG: Jekk xi ħaġa tgħaddi bil-minor amendments procedure, hemmhekk ma noħorġux notice aħna imma nistennew li jinħareġ l-amendment.  Jiġifieri dawn il-minor deviations li semmejna mhux se jinqabdu b’din sakemm jgħaddu bħala minor amendments.

ONOR. CHARLES BUHAGIAR:  Din li semmejt issa qiegħda fil-liġi jew qiegħda fil-legal notice?

IL-PERIT ALEX BORG:  Qiegħda fil-liġi, imma ...

THE CHAIRMAN:  Jiġifieri jekk xi ħadd qiegħed jibni u ċaqlaq ħajt, jekk hija minor jew it-tieqa m’għamilhiex is-size eżatt, jew ġonġa żewġt ikmamar u għadu xorta in line mas-sanitary law, dawk li jgħaddu b’minor amendment ma tapplikax id-daily fines u s-schedule.
IL-PERIT ALEX BORG:  Dik hija deċiżjoni tal-MEPA.

ONOR. CHARLES BUHAGIAR:  Imma qiegħda fil-legal notice?

IL-PERIT ALEX BORG:  Le, mhijiex qiegħda fil-legal notice.

ONOR. CHARLES BUHAGIAR:  Għaliex mhux qiegħda fil-legal notice?

IL-PERIT ALEX BORG:  Għaliex mhux se nidħlu fuq minor amendments hawnhekk.

ONOR. CHARLES BUHAGIAR:  Le, imma fil-legal notice trid tgħid li  mhux applikabbli għal każi li jistgħu jiġu sanzjonati by minor amendment.

IL-PERIT ALEX BORG:  Imma jekk jgħaddi minor amendment ma noħorġux notice u fejn ġieli ħarġu u ġibdu l-attenzjoni, neħħejthom.

ONOR. CHARLES BUHAGIAR:  Forsi jiddeċiedu li joħorġu jekk ma jiktbuhiex fil-legal notice! 

IL-PERIT ALEX BORG:  Le, imma f’dak il-każ .... 

ONOR. CHARLES  BUHAGIAR:  X’tagħmel?

IL-PERIT ALEX BORG:  Għalhekk hemm management structure, imbagħad nitkellmu u nneħħuh.

ONOR. CHARLES BUHAGIAR:  Imma jekk hemm dan il-ħsieb li fejn jista’ jiġi sanzjonat minor amendment ma toħroġx, għandu jkun hemm miktub.

THE CHAIRMAN:  Kulma jrid isir huwa li tiżdied sentenza ma’ klawsola 3  u tgħid these fines should not be applicable to applications which can be turned ....

IL-PERIT ALEX BORG:  Il-biċċa hija li x’jgħaddi b’minor amendments ma naħsibx li huwa regolat b’legal notice.  

ONOR. CHARLES BUHAGIAR:  Imbagħad sta għall-MEPA biex tiddeċiedi.

THE CHAIRMAN:  Hemm liġi oħra li tgħid x’jgħaddi b’minor amendment.

ONOR. CHARLES BUHAGIAR:  Dażgur li hemm!  Ma tistax tapplika minor amendment f’kollox.

IL-PERIT ALEX BORG:  Din se tiġi applikata jekk hemm enforcement notice bilfors mhux jekk m’hemmx.  

ONOR. CHARLES BUHAGIAR:  Qed naqblu perfettament u dak li qed tgħid qed nifhmu, imma llum hemm inti u għada jkun hemm ħaddieħor u jiena nixtieq li l-affarijiet ikunu ċari.  Jiġifieri dak li qed tgħid inti lilna hawnhekk jekk niġi jien għada minflokok hemmhekk ngħid l-istess ħaġa mhux nagħtiha interpretazzjoni differenti minn dak li qed tgħid inti.  To do that kulma trid tagħmel huwa, kif qed jgħid iċ-chairman, iżżid sentenza  fejn tgħid li dawn il-fines mhumiex applikabbli għall-illegalitajiet li jistgħu jiġu sanzjonati permezz ta’ minor amendment.

IL-PERIT ALEX BORG:  Qed nifhem x’qed tgħid perfettament.  Fuq hekk hemm deċiżjoni formali tal-MEPA, jiġifieri jekk ma nkunx jien xorta suppost jiġri l-istess sakemm il-MEPA ma tiddeċidix mod ieħor.

ONOR. ĊENSU GALEA:  Imma fil-ħajja hemm ħafna affarijiet li suppost isiru u suppost ma nagħmluhomx imma fil-verità is-suppostijiet kollha jaqgħu u ma nsibu xejn.  B’mod partikolari kif semma l-Onor. Buhagiar, meta jkollok possibbiltà ta’ interpretazzjoni skont il-persuna li tkun fil-post partikolari dik l-agħar ħaġa li wieħed jista’ jagħmel.  Suppost ma nweġibx it-telefon waqt li qed insuq u  jekk jarani warden jew pulizija suppost iwaqqafni u jagħmilli ċitazzjoni imma minn dan kollu ...  Qed ngħid dan mhux biex inkun antipatiku, imma sfortunatament nafu anke s-sistemi ta’ kif jiġu interpretati l-affarijiet minn din l-istituzzjoni li tħaddem dawn il-legal notices partikolari u iktar ma jkunu ċari l-affarijiet so much the better fl-interess ta’ kulħadd, mhux fl-interess tal-periti jew ta’ xi ħadd partikolari.  Ħalli ndur ftit għall-punt tal-Kamra tal-Periti.  Iċ-chairman rightly so qal li huwa l-pubbliku li l-iktar li huwa l-istakeholder interessat, però lill-pubbliku jekk mhux se jkun hemm il-periti li jispjegalhom mhux se jkun prattikament informat qatt.  U nistaqsi mill-ġdid jekk saritx din il-konsultazzjoni u nwessa’ ftit ukoll l-argument.  Issa ħalli ninża kappell  biex nilbes ieħor għal sekonda żgħira.  Il-Building Industry Consultative Council (BICC) żgur li ma ġiex ikkonsultat.

IL-PERIT ALEX BORG:  Jiena m’għandix kummenti mingħandhom.  

ONOR. ĊENSU GALEA:  M’għandekx għax ma ġiex ikkonsultat.

DR. JESMOND SCHEMBRI:  Meta ssir konsultazzjoni pubblika kulħadd awtomatikament huwa kkonsidrat li qed jiġi kkonsultat għax  ma tistax tirriskja li jkollok proċedura tiġi vizzjata għax xi ħadd nesa lil xi ħadd partikolari.  Jiġifieri l-liġi stess tgħidlek li public consultation means exactly that -  public consultation.  Però jidhirli – u ngħid dan bl-amment għaliex m’għandix il-liġi f’idi – li hemm area partikolari fejn il-Kamra tal-Periti trid tiġi kkonsultatha u hija mniżżla speċifikament, kienet hekk fid-DPA u baqgħet l-istess fil-liġi l-ġdida u ma jidhirlix li dawn il-legal notices jaqgħu taħtha.

ONOR. ĊENSU GALEA:  Ħalli nipprova npoġġiha mod ieħor.  Naħseb li l-għan tagħna lkoll huwa dak li nikkontrollaw l-affarijiet b’mod illi jekk sal-lum kien ikun hemm 10 dnubiet, minn għada jibda jkun hemm wieħed jekk jista’ ikun u possibbilment ma jkun hemm xejn.  Biex inkunu f’qagħda li dawn id-dnubiet jonqsu kemm jista’ ikun, l-iktar ħaġa importanti hi li n-nies ikunu nformati.  Jekk wieħed jibni kamra f’għalqa bħalma qal il-Perit Borg ovvjament jaf li suppost ikollu permess u jaf li jekk m’applikax għall-permess u m’għandux permess, qed jikser xi waħda mil-liġijiet ta’  pajjiżna, però li xi ħadd jagħmel arblu fuq il-bejt u issa għandu d-daily fine għaliha, naħseb li jekk induru Malta u Għawdex u naraw l-arbli kollha li hawn fuq il-bjut nistgħu naqbdu d-daily fines kollha u nimponuhom fuq kulmin għandu arblu fuq il-bejt għax jien ma naf lil ħadd li applika biex jagħmel arblu fuq il-bejt.  

Ħaġa oħra hija li għandna postijiet li kellhom drains antiki mal-faċċata tal-ħadid jew taċ-ċaqquf l-antik u  għal xi raġuni jintlaqtu, jissaddu u jinkisru u dak li jkun jaqbad pipe tal-plastik u jwaħħlu minflok dak li kellu, imma fil-fatt din hija llegalità.

IL-PERIT ALEX BORG:  Ħalli nkun ċar għax bsart li se tinqala’ din l-issue.  It-title jaqra “Illegal development covered by an Enforcement Notice”, jiġifieri mhux bilfors li kulma hawn hawnhekk huwa dejjem illegali.  Fil-każ tal-pajpijiet bażikament inti kellek conditions f’permess li ma tistax twaħħal pajpijiet mal-faċċata.  Jekk hemm binja antika u għandha katusa mal-faċċata, safejn naf jien – almenu min-naħa ta’ planning – mhijiex illegalità, imma jekk għandek condition fuq żvilupp ġdid li ma tistax tagħmel il-pipes tad-drain  mal-faċċata, hemmhekk se joħroġlok notice.   Jiġifieri hawnhekk qed ngħidu meta għandek notice fuqhom għax se jkun hemm każi fejn mhumiex illegali ċerti affarijiet.  Jiġifieri hawnhekk qed ngħidu fejn hemm enforcement notice li taqbad dawn l-affarijiet.

THE CHAIRMAN:  Fejn se tinħariġlek enforcement notice.
ONOR. ĊENSU GALEA:  Imma jkolli mmur lura għal dak li qal l-Onor. Buhagiar.  Min se jiddeċiedi li lili joħroġli enforcement notice fuq l-aerial tat-television?

IL-PERIT ALEX BORG:  Kif qegħdin bħalissa.

ONOR. ĊENSU GALEA:  Jien onestament mil-listi tal-MEPA nibża’ u nitwerwer  u naħseb li anke l-periti Buhagiar u Mugliett jibżgħu u jitwerwru mil-listi tal-MEPA għax il-mod kif jiġu interpretati dawk il-listi ...  Inti bir-raġun tgħidli li ħadd ma qal li se joħroġ enforcement notice fuq aerial, imma ladarba jien qiegħed fuq dik il-lista ma nafx li mhux se joħroġli enforcement notice.  

DR. JESMOND SCHEMBRI:  Il-legal notice tad-daily fines ma jbiddel xejn mir-riskju li joħroġ enforcement notice li mhux suppost joħroġ.  U għalhekk teżisti l-proċedura biex inti tikkontesta l-enforcement notice.  

IL-PERIT ALEX BORG:  Imma din mhijiex qed tiddefinixxi dik.

ONOR. CHARLES BUHAGIAR:  Imma dak huwa l-issue li qed jgħid.  Per eżempju, ejjew ngħidu li jien waħħalt arblu  mat-turretta.

IL-PERIT ALEX BORG:  Proprjament din qabżitli għax irrid niċċekkja għalfejn għamluha.  Safejn  naf jien għamluha għal dawk li ħerġin ‘il barra fit-triq.

THE CHAIRMAN:  Fil-fatt protruding qed jgħid hawnehkk.  Imma xi tfisser protruding?

IL-PERIT ALEX BORG:   Jien fhimtha li joħorġu għal fuq it-triq.

ONOR. ĊENSU GALEA:  Mr Chairman, jekk inħarsu lejn in-numru 5 li titkellem dwar  aircondition units, extractors, telecommunication antennae, aerials and other equipment affixed to facades.  Xi tridu tfissru biha? 

IL-PERIT ALEX BORG:  Din hija ċara li qed titkellem dwar il-faċċata, jiġifieri xi ħadd li għamel aerial mal-faċċata ħiereġ ‘il barra.  

ONOR. ĊENSU GALEA:  Per eżempju n-numru 7 titkellem dwar  installation of security bars.  Jiġifieri jekk jien għandi tieqa fil-ground floor u qed nibża’ li jidħluli l-ħallelin u nagħmlilha ....

IL-PERIT ALEX BORG:  Imma mbagħad hemm ir-regolament li ma tistax tisporġihom ‘il barra.

ONOR. ĊENSU GALEA:  M’iniex qed nirriferi għall-pregnant windows.

IL-PERIT ALEX BORG:  Tajjeb li tgħadduli l-kummenti ħalli nkunu nistgħu niċċaraw l-affarijiet.  

ONOR. ĊENSU GALEA:  Per eżempju, jien xiħ u noqgħod fi ground floor u mwerwer li jidħolli xi ħadd u għalhekk nagħmel il-ħadid fuq ġewwa tat-tieqa biex ma jidħlulix.

IL-PERIT ALEX BORG:  Din mhijiex definition ta’ x’inhu llegali.  Qed ngħidu fejn hemm enforcement notice li jinkludi dawk l-affarijiet li hija differenti. Per eżempju li semmejt tas-security bars għandek dimensions kemm jistgħu joħorġu ‘il barra f’każ ta’ pregnant windows.  Jekk mhijiex ċara nistgħu niċċarawha, m’għandix problema.  

THE CHAIRMAN:  Jien kważi se mmur lura u ngħid li aħjar ma jkollniex din il-lista għax jien qed ibeżżagħni l-fatt li kif ikollok din il-lista – din għaddejna minnha aħna t-tlieta li xi darba konna ministri -  tpoġġi persuna f’awtorità – skużani llum hawn intom – u ssir control freak.  U issa l-mind set tibda tinbidel fis-sens li tibda tfittex kull fixture tal-aluminium.  Issa ħalliha li hemm affarijiet oħrajn li għandna nfittxu, imma fuq xiex għandna nagħmluhom il-witch hunts?  Fuq l-aerials u fuq il-poles u fuq is-security bars jew fuq min qed jarmi u jibni fl-għelieqi?  Il-biżgħa tiegħi hija li dawn tant huma magħna, jiġifieri aktar taqbadhom malajr, li nibdew nitilfu l-enerġija tagħna biex infittxu dawn u ma naqbdux l-essenza tal-infringements kbar li suppost huma r-raġuni għal dawn il-legal notices.  

IL-PERIT ALEX BORG:  Però jekk id-deċiżjoni ttieħdet li l-illegalitajiet kollha jkollhom notice ma nistgħux nevitawhom dawn għax inkella se jkolli każ fejn jiġi enforcement officer jgħidli li hemm aluminium li qed jidher ikrah u jekk ma jkollux l-E2 jaqbad u jwaħħal kemm irid.  U jien dak li ma rridx.  Issa s-sikkina taqta’ miż-żewġ naħat.

THE CHAIRMAN:  Ħalli nsemmilek każ ieħor.  Safejn naf jiena l-ebda gallarija tal-aluminium  ma enforzajtu u ma enforzajtuhiex għax hemm sentenza tal-Ombudsman.    Nafu li jeżistu eluf ta’ irregolaritajiet ta’ gallariji tal-aluminium, imma l-ebda waħda għadha ma ġiet infurzatha għax xi darba xi ħadd kiteb lill-Ombudsman u dan qal li jew il-MEPA tneħħihom kollha inkella it cannot pick and choose.   Hemm sentenza tal-Ombudsman.  Immaġina jirriżulta dan il-każ li jispiċċa sine die, jiġifieri l-infringement qiegħed hemmhekk, forsi l-arloġġ fuq id-daily fine beda jittikkja u dan rebaħ is-sentenza bl-Ombudsman.  X’jiġri f’każ bħal dan?

IL-PERIT ALEX BORG:  Jiena sinċerament ma nafx biha, jiġifieri jekk hemm xi ħaġa hekk il-mistoqsija għandha tkun jekk iniex se nikkonsidrawhom illegali jew le għax għalija jekk huma llegali suppost li naqlagħhom.  Forsi allura tgħiduli għalfejn ma mortx naqlagħhom.  Imma għax kif intqal, direct action iktar kont nippreferi li nħares lejn affarijiet ikbar, imma ma jfissirx li saru legali jew li jekk irrid naqla’ mhux se naqla’.  Issa li qed ngħidu f’din tad-daily fines qed naraha ftit vantaġġ għalija li jekk hawn dawn l-illegalitajiet speċjalment li huma ftit iżgħar, trid tagħtihom deterrent biex turihom li qed jeħlu l-multi kuljum u allura aħjar jaqilgħuha u jbiddluha minflok joqogħd jistenna lill-MEPA tmur taqlagħhielom għax kif immorru naqilgħu gallarija min jaf x’jinqala’!  Inkella nagħmluhom legali. Jien enforcement qiegħed, jiġifieri għalija jew legali jew illegali.

ONOR. ĊENSU GALEA:  Skużani Perit.  Mela ilu joħroġ permess no silver and gold aluminium fixtures naħseb kemm ilu jeżisti l-aluminium fid-dinja b’kondizzjonijiet tal-PAPB kien għadu dak iż-żmien.  

ONRO. CHARLES BUHAGIAR:  Fil-bidu ma kienx hekk.

ONOR. ĊENSU GALEA:  Fil-bidu ma kienx hekk, imma tant ilu żmien joħorġu l-permessi li ma tistax tagħmel l-aperturi tal-aluminium silver u aluminium gold li wieħed jista’ jgħid li suppost teoritikament l-aluminium kollu li naraw silver u gold fil-fatt suppost ma jeżistix fil-faċċati u b’hekk qed jinkiser speċifikament il-kondizzjoni tal-permess.    Ladarba għandek kondizzjoni tal-permess li jgħidlek li l-aluminium ma jistax ikun silver  u gold, jekk għandi minn dawk allura qed nikser il-kondizzjoni tal-permess u ladarba qed nikser kondizzjoni tal-permess bir-raġun kollu tista’ tiġi l-MEPA u toħroġ enforcement notice talli jien ma mxejtx mal-kondizzjoni tal-permess.  Tgħidli dan deterrent ta’ €3 kuljum biex minflok silver  u gold nagħmlu tal-injam.

IL-PERIT ALEX BORG:  Jew tiżbogħhom.  

ONOR. ĊENSU GALEA:  Lanqas jippermettulek.

ONOR. CHARLES BUHAGIAR:  Jiddependi f’liema area.

ONOR. ĊENSU GALEA:  Qed infettaq apposta ladarba l-Bambin b’xorti ħażina għalik bagħatni hawnhekk illejla.

IL-PERIT ALEX BORG:  Però imbagħad kif se tispjega lil min kellu din il-condition u obdiha, imbagħad jara lil ta’ ħdejh jagħmel li jrid?  Jien kelli każi riċenti fejn ġiet a konjizzjoni dar li kellha s-silver aluminium  u li kienet fil-qalba tar-raħal u veru kienet kerha u kont se mmur naqlagħha imma mbagħad bdejt nara l-file u rajt li din qed tgħid li m’għandhiex flus biex tibdilha.  Allura se mmur naqlagħhielha?  Forsi tgħiduli kif se nwaħħalha d-daily fine imma almenu bid-daily fine tbeżżagħha biex tagħmel xi ħaġa.  Imma kif se tispjega lil min qagħad forsi jonfoq iktar li joqgħod ħdejha fl-istess sitwazzjoni tagħha u għamlu tal-injam?  Issa jew se ngħidu li dawn se nillegalizzawhom, imma li għandi stat ta’ illegalità – u dawn il-ħmerijiet għandna ħafna minnhom – se nħalluhom hekk?  U wara kollox hawnhekk qed nitkellmu li dawn se jidħlu minn ċertu żmien ‘il quddiem, jiġifieri kulħadd se jkun avżat, mhux se jinqabdu dawk in-nies li bnew fis-snin tmenin fejn min jaf x’hemm tal-aluminium!  Nimmaġina li dwar dan se jkun hemm publicity campaign u se nagħmluha ċara li l-illegalitajiet se jeħlu d-daily fine.  Allura dak li jkun ikollu l-permess, ikollu l-conditions tal-permess, jinjorahom u jien f’dan il-każ ma nħossx li għandi nkun ħanin miegħu.  

ONOR. ĊENSU GALEA:  Lil hinn minn min se jagħmilha għada, ladarba jien it-tieqa tal-faċċata tiegħi hija silver meta mhux suppost hija silver, ma kienx jispeċifika li se nagħmilha tal-injam imma jgħidli tagħmilhiex silver jew gold jew bronze.  Ma nafx eżattament liema kondizzjonijiet hemm, għandu jkun it-tlieta.

IL-PERIT ALEX BORG:  Tista’ tagħmilha bronze jew gold u fil-UCA ma tistax tuża aluminium.

ONOR. ĊENSU GALEA:  Imma llum ma tistax tuża aluminium għaliex kien hemm żmien fejn kont għadek tista’ tużah.  Jiġifieri jekk jien għandi kondizzjoni li ma nistax nagħmel aluminium bronze jew silver jew gold il-MEPA għandha dritt toħroġ enforcement notice talli jien ksirt ir-regoli 20 sena ilu.  

THE CHAIRMAN:  Imma din mhux se tidħol fid-daily fines.

IL-PERIT ALEX BORG:  Definitely.

ONOR. ĊENSU GALEA:  Però se tidħol fis-sanctioning u għandna 120,000 household hawn Malta li minnhom 50,000 – biex ma ngħidlekx iktar – għandhom silver jew gold aluminium. 

IL-PERIT ALEX BORG:  Jiena kont fid-DC qabel kont fl-enforcement u naċċertak li jekk xi ħadd għandu aluminium gold, silver u bronze b’dik il-condition  u japplika, ibqa’ ċert li dan se jkollu jbiddilhom qabel joħroġlu l-permess.  Dik mhix xi ħaġa ġdida imma ilha hekk.  Jiena dejjem ninsisti li jekk hemm prova li għandu din il-condition.  Bħalissa wkoll hemm article 55(b) tal-liġi l-antika li tgħidlek jekk għamilt ċertu żvilupp fl-ischeme li ma jinvolvix change of use jew change of alignment, f’dak il-każ ma nistgħux ninfurzaw enforcement notice jekk sar qabel l-1992.

ONOR. CHARLES BUHAGIAR:  Jekk ma tapplikax ma tistax tinforza.

IL-PERIT ALEX BORG:  Le, jekk hu jibgħatilna ittra biex jinformana li dik l-illegalità li ħriġna notice fuqha saret qabel l-1992 u taqa’ f’din il-kategorija, mhijiex change of use jew change of alignment, dik iżżommna milli naġixxu, jiġifieri se tibqa’ illegalità, xorta jrid jissanzjonaha .....

THE CHAIRMAN:  Xorta jissanzjonaha jekk eventwalment se jagħmel xi tibdil fid-dar.  

IL-PERIT ALEX BORG:  Eżatt.  Dik bl-att il-ġdid saret 91.    Fil-fatt jekk tħarsu lejn dan l-artiklu taraw li fih schedule b’żewġ kategoriji, f’waħda minnhom se tkun - li għad m’hemmx bħalissa – li ċeru żvilupp illegali li diffiċli tissanzjonah jew li ilu u forsi mhux worth it nibqgħu naġixxu fuqu li bażikament mhux se ngħid li ġie sanctioned, imma jista’ jibqa’ għaddej anke x-xogħol fuqu.

THE CHAIRMAN:  Però dwar din għad tridu toħorġu skeda eventwalment.

ONOR. CHARLES BUHAGIAR:  Il-liġi tikkontempla li jekk hemm illegalità fuq il-post u tapplika biex tagħmel xogħol ieħor u b’dak li se tagħmel ma tirranġax l-illegalità, il-permess joħroġ xorta.  Hekk qiegħda l-liġi llum.  

THE CHAIRMAN:  Le, mhux hekk qiegħda.

ONOR. CHARLES BUHAGIAR: Il-liġi l-ġdida qiegħda jekk inti għandek illegalità fuq il-post tiegħek u applikajt biex tagħmel xogħlijiet, tista’ dik l-illegalità tibqa’ hemmhekk sakemm ix-xogħlijiet li se tagħmel ma jaffettwawx li tieħu azzjoni biex tirranġa dik l-illegalità.  Naf għax kelli klijenti b’każijiet bħal dawn u l-MEPA ħarġet il-permess.  

IL-PERIT ALEX BORG:  Int qed tirreferi għall-artikli tal-1992 u l-1998 u issa daħlu f’legal notice.

ONOR. CHARLES BUHAGIAR:  Le, le.  Ħalli nieħu l-każ li kelli jiena.  Jiena kelli każ, per eżempju, fejn dan ma beniex fuq l-alignment, u ried jagħmel xogħol fuq wara tal-bini, irid jirranġa l-kċina, tawh permess biex jirranġa l-kċina allavolja kien hemm illegalità fuq l-allignment, għax jekk jiġu biex jirranġaw l-alignment mhux se taffettwa x-xogħlijiet li se jagħmel hu fil-kċina.

IL-PERIT ALEX BORG:  Mhux suppost ħarġuh.

ONOR. CHARLES BUHAGIAR:  Hekk qiegħda fil-liġi.

IL-PERIT ALEX BORG:  Il-liġi tikkontempla li f’article 91 se jkun hemm sensila ta’ żviluppi – għadhom mhux hemm bħalissa u li probabbli dan il-każ ikun wieħed minnhom - li jista’ jiġri hekk, però at this stage kif inhi bħalissa ma tagħtikx.  Inti għandek il-PA2 tal-1996 u l-PA2 tal-1998 u jkun hemm każi fejn l-EPC jestrapalahom flimkien.

ONOR. CHARLES BUHAGIAR:  F’dan il-każ li qed ngħid jien ma kienx hemm enforcement.

IL-PERIT ALEX BORG:  Mela għalhekk, għax kienu ħarġu ruling - niċċekkja ftit ma’ Dr. Stafrace – li fejn ma jkunx hemm enforcement nibqgħu għaddejjin.  

Issa kif konna qegħdin ngħidu, għal affarijiet żgħar, jekk min iddeċieda li ż-żgħar ma jibqgħux illegali – u hawnhekk se nitkellem bħala manager – jagħmilli pjaċir għax jeħlisni minn skoss inkwiet, imma sakemm għadu llegali ma nistgħux ninjorawhom.  Qed nitkellmu fuq żvilupp li għadu ma sarx u li se jsir minn ċertu żmien ‘il quddiem.

ONOR. ĊENSU GALEA:  Imma kelli każ fejn ma ħariġx enforcement u kelli bżonn permess għaliha.

IL-PERIT ALEX BORG:   Biex, per eżempju, nippruvaw meta saru l-airconditioning units u nzerta għandi ritratti ta’ wara l-legal notice u jidher li m’hemmx, allura nkun  naf li twaħħlu wara.

ONOR. CHARLES BUHAGIAR:  Ir-ritratt għandu d-data fuqu?

ONOR. ĊENSU GALEA:  Issa fit-22 hemm reservoir (water filled) - ma nafx biex suppost nimlewh jekk hux bl-ilma – in non-protected areas.  Xi tridu tfissru biha din?  

IL-PERIT ALEX BORG:  Non-protected jiġifieri jekk hemm area of of archeological importance  u tħaffer reservoir, mhux se tagħtih multa ta’ €2 għax it’s more serious.
THE CHAIRMAN:  Imma xi kultant anke agricultural area hija protected u naħseb għalhekk qed jgħidlek l-Onor. Ċensu Galea.

IL-PERIT ALEX BORG:  Protected tfisser fejn hemm scheduling. 

THE CHAIRMAN:  Arkeoloġiku.

ONOR. CHARLES BUHAGIAR:  Imma naħseb mhux arkeoloġiku biss, anke of scientific importance.     

IL-PERIT ALEX BORG:  Hekk hu.  Jien napprezza jekk tagħtuni l-kummenti tagħkom.

THE CHAIRMAN:  Żgur li m’aħniex se neżawrixxu l-kummenti rigward din il-lista kollha llum, inkella nkunu superfiċjali.  L-aħjar li jsir huwa li niġbru l-kummenti u ngħadduhomlkom.

ONOR. CHARLES BUHAGIAR:  Waħda mill-affarijiet li ma ġietx ikkontemplata – u qed tidħol ħafna invoga bħalissa – hija li jagħmlu fuel tanks barra mill-premises.
IL-PERIT ALEX BORG:  Iva, hawnhekk qiegħda, għalkemm bid-DNO suppost li tista’ tgħaddi.

ONOR. CHARLES BUHAGIAR: Le, nassigurak li ma tgħaddix.  
IL-PERIT ALEX BORG:  Imma barra fuq il-bankina?

ONOR. CHARLES BUHAGIAR: Le, fil-front gardens.
DR. JESMOND SCHEMBRI:  Niftakar li kienet saret  bidla fil-legal notice proprju to cater for.
IL-PERIT ALEX BORG:  Fil-fatt qiegħda f’A2.  Id-DNO bażikament qed titfagħha fuq l-MRA, imbagħad aħna ma nistgħux ngħidu lill-MRA x’tagħmel.

DR. JESMOND SCHEMBRI:  It’s a simple procedure.
ONOR. CHARLES BUHAGIAR:  Mhuwiex daqshekk simple għax tibagħtu lill-MRA bl-inġiniera tagħhom ...

IL-PERIT ALEX BORG:   Bażikament id-DNO qed tgħid li jekk iġġib il-permess tal-MRA huwa biżżejjed jekk ma jkunx jaqbeż ċertu volum.  

ONOR. CHARLES BUHAGIAR: Dejjem jekk hu fil-front garden, ma tkunx, per eżempju,  fuq il-bankina.

IL-PERIT ALEX BORG:  Fuq il-bankina mbagħad hemm issues oħrajn.

ONOR. ĊENSU GALEA:  Jekk ikun f’public area wieħed jifhem li għandu jkun hemm ċerti kondizzjonijiet differenti.

IL-PERIT ALEX BORG: Ma nafx eżatt id-dettalji tad-DNO.

ONOR. ĊENSU GALEA:  Perit, ftit taż-żmien ieħor suppost tkun taf kull każ possibbli bl-amment!  

IL-PERIT ALEX BORG:  U bil-combinations li jibdew ġejjin ukoll!

THE CHAIRMAN:  Waħda mill-affarijiet li naħseb lill-pubbliku forsi ngħinuh ftit fiha hija li  jkun hemm perijodu ta’ informazzjoni – kif kien qed jgħid l-Onor. Galea – fejn wieħed jiġbed l-attenzjoni tal-pubbliku li jekk hemm ċerti rregolaritajiet se jidħlu regoli ġodda.  Naħseb nistgħu ngħidu ċar li l-fines tas-sanctioning se jogħlew drastikament u forsi tajjeb li nagħtu perjodu li fih in-nies jippruvaw jirregolarizzaw ruħhom taħt ir-reġim eżistenti. 

IL-PERIT ALEX BORG:  Qed nitkellmu mhux fuq daily fines imma fuq l-oħra hux hekk?

THE CHAIRMAN:  Fuq is-sanctioning fines.  Naħseb li lilkom tgħinkom għax iktar ma jiġu n-nies in line fis-sistema f’perjodu, aħjar milli mbagħad toqogħdu tfettqu wara.  Kif qal l-Onor. Galea, hemm bżonn ta’ ftit informazzjoni.  Per eżempju, bħalissa qed nara waħda li tgħid “painting to the exterior of buildings”.  Xi tfisser eżattament dik?  Jiġifieri jekk jien it-tibjid minn abjad ġibtu beige se nkun suxxettibbli għal fine.

IL-PERIT ALEX BORG:  Din mhijiex definition ta’ każijiet regolari imma kien hemm xi każijiet fejn ....

THE CHAIRMAN:  Imma xi tfisser eżattament painting?

ONOR. ĊENSU GALEA:   Perit, ma a ngħidux dik ma tgħoddx għax fil-MEPA kull ħaġa li tkun imniżżla għandha sinifikat u sfortunatament għandha sinifikat strinġenti ħafna.  Jiena ma naqbilx li tkun għaddejj minn ħdejn il-knisja tar-raħal u tilmaħ faċċata oranġjo jew faċċata roża jew faċċata blu skur biex inkunu ċari, imma m’hemm xejn li jinkiteb fil-liġi u iktar u iktar liġi to be interpreted by MEPA li m’għandhiex sinifikat.  

THE CHAIRMAN:  Ejjew nirriflettu ftit dwar dawn.  Jaqbel għan-nies li jkun hawn din dettaljata jew le?  Għax il-mument li jkollok xi ħaġa, per eżempju, bħal “painting to the exterior of buildings” il-biżgħa tiegħi hi li l-mind set tkun li nfettqu u mhux nużaw id-diskrezzjoni.  

ONOR. CHARLES BUHAGIAR:  Imma hu ma jridx juża diskrezzjoni jekk qed nifhem tajjeb, anzi qed jgħid li m’għandux ikun hemm diskrezzjoni.  

IL-PERIT ALEX BORG: Id-diskrezzjoni tbeżżagħni meta hemm flus involuti.

DR. JESMOND SCHEMBRI:
 Teżisti d-diskrezzjoni jekk hijiex illegalità jew le, jiġifieri hemmhekk mhux neċessarjament għax imniżżla fil-lista hija llegalità f’dak il-post partikolari.  

ONOR. ĊENSU GALEA:  Hija llegalità possibbli, altrimenti ma kenitx titniżżel fil-lista.

THE CHAIRMAN:  Aħna nafu x’inhu l-mind set tal-MEPA; id-definizzjoni ta’ painting  hija li tapplika ż-żebgħa fuq faċċata.  Issa tista’ tkun, jew tapplika żebgħa fejn ma jkunx hemm, jew tapplika żebgħa ta’ kulur differenti.  Fl-antik kienu jbajdu bil-ġir fuq il-ġebel u dik ukoll tista’ tgħidilha żebgħa meta hija l-iktar ħaġa tradizzjonali li teżisti f’pajjiżna.  Allura l-biżgħa tiegħi hija li dak li jkun jibda jara din il-lista u jistaqsi:  Kien hemm żebgħa qabel?  Le.  Hemm żebgħa llum?  Tibjida ġir.  Tibjida hija żebgħa jew le?  Iva, mela tapplika u nidħlu f’din il-mind set.   Jiena dan jinkwetani.

IL-PERIT ALEX BORG:  Ma jistax ikun li enforcement officer joħroġli enforcement notice għall-painting, din kważi nista’ naqtagħha.  Din il-lista kważi ġiet bil-maqlub, rajna x’hemm notices u probabbli kien hemm waħdiet.  Imma jien rajt faċċati bl-isfar u bl-aħmar bid-design fuqhom jew miżbugħin suwed jew shocking pink.  Dawn safejn naf jien lanqas għadhom joħorġu notices fuqhom, jiġifieri kważi kważi nista’  naqtagħha.  L-agħar jekk ikunu f’UCAs jew scheduled property.
ONOR. ĊENSU GALEA:  Jien żgur m’iniex favur u naħseb lanqas iż-żewġ kollegi ma huma favur li jkun hemm żewġt ikmamar ħdejn il-knisja u f’daqqa waħda jiżbgħuhom blu skur jew aħmar skur jew aħdar skur.  Problema kbira li domt ma nafx kemm-il xahar f’dawn it-tliet snin li għaddew nikkumbatti magħha kienet dwar wieħed li kellu faċċata diżastru u għattiha bil-franka tal-pulzier u ħarġulu enforcement notice.  Fil-fatt il-faċċata ġiet ħafna aħjar wara li għamlilha l-cladding.  Għand il-perit mar wara li għamilha u wara li ħarġitlu l-enforcement notice għax lanqas qatt m’għaddielu minn moħħu li għandu bżonn permess biex il-faċċata diżastru li kellu jgħattiha b’xi ħaġa suret in-nies!  

THE CHAIRMAN:  Imbagħad  hemm ħaġa oħra.  Dawn forsi qed nagħmluhom bl-intenzjoni għall-public good ġenerali, però il-pubbliku jista’ jużahom mod ieħor.  Per eżempju, jien għandi għal Ċensu u għax Ċensu għamel faċċata u ġabha ta’ nies, ngħir għalih u nirrapportah.  

IL-PERIT ALEX BORG:  Taf kemm jeħdulna ħin dawn?

THE CHAIRMAN: Għax imbagħad tkun teżisti fil-liġi.

IL-PERIT ALEX BORG:  Xi ħaġa li jkollna ħafna, per eżempju, hija tal-minor amendments.  Hemm ħafna nies, inkluż NGOs, li ma jaċċettawhiex din.

ONOR. CHARLES BUHAGIAR:  X’ma jaċċettawx?

IL-PERIT ALEX BORG:  Li hemm minor amendment procedure għaddejja, se nistennew biex naraw x’se joħroġ u x’ma’ joħroġx.  Jgħidlek biex tmur twaqqfu.  U din fil-pubbliku ssibha ħafna.  Intom periti u probabbli se taraw in-naħa tal-applikant, imma trid tara wkoll in-naħa l-oħra.

ONOR. CHARLES  BUHAGIAR:  Imma m’għandhiex tintuża bħala strument biex issawwat bih biex tagħmel vendikazzjoni.  M’għandux ikun dan.

ONOR. ĊENSU GALEA: Dan bħal dritt li jien għandi veduta quddiem id-dar tiegħi, quddiemi huwa għall-bini, però meta japplika ta’ quddiemi biex jibni noħloq id-diffikultajiet kollha meta dak ikun ilu għall-bini 200 sena.  Imma għax ikun se jgħattili l-veduta tiegħi, nivvinta kif se nipprotesta.  Qisu l-veduta ħallihieli n-nannu!  

IL-PERIT ALEX BORG:  Din nistgħu nerġgħu narawha.  Ovvjament qegħdin taraw l-“A” li kważi kważi huma l-ħmerijiet.

ONOR. ĊENSU GALEA:  Aħseb u ara meta niġu għas-serjetà x’se nagħmlu!  

ONOR. CHARLES BUHAGIAR:  Excavations f’siti sensittivi arkeoloġiċi huma covered b’xi ħaġa oħra?  Żgur li m’għandhiex tkun l-istess multa.

IL-PERIT ALEX BORG:  Excavations area of archeological importance qiegħda l-ogħla waħda.  Fil-fatt qiegħda fl-“F” fl-aħħar waħda.

ONOR. CHARLES BUHAGIAR:  Imma dik ODZ qed ngħidu.

IL-PERIT ALEX BORG:  Le, all areas. U hemm oħrajn.  Ħadna biċċa xogħol għax qgħadna niggradwawha,  ovvjament iktar xogħol għalina u tidher iktar komplikata imma biex dak li jkun jeħel skond l-area li jkollu.  L-aktar ħaġa faċli għalina kienet li naqtgħuha għad-dritt imma m’għamilniex hekk.

THE CHAIRMAN:  Però anke f’dawk l-issues, id-definizzjoni tagħhom trid tkun ċara.  Immaġina għandi ġnien li forsi qiegħed imtarraġ u baxxejtu biex biddilt il-livelli.

IL-PERIT ALEX BORG:  Għandek bżonn permess għal hekk?

THE CHAIRMAN:  Lanqas naf.

IL-PERIT ALEX BORG:  Biex iżidu l-livelli kelli każ ftit ilu fis-Siġġiewi u qaluli li la qiegħed fl-ischeme m’hemmx għalfejn permess.  

THE CHAIRMAN:  Imma meta mbagħad hawnhekk qed tgħid li anke less than 5 square metres ukoll tista’ ....

IL-PERIT ALEX BORG:  Liema qed tara?

THE CHAIRMAN:  Is-C3.  Anke jekk tagħmel pond trid permess.

ONOR. CHARLES BUHAGIAR:  Imma mhux qed ngħid fit-toroq għax dik hija kwestjoni differenti.

ONOR. ĊENSU GALEA:  Tat hija less than 5 square metres, jiġifieri anke jekk ikun ta’ 0.1 ta’ metru trid tapplika għall-permess.

IL-PERIT ALEX BORG:  Imma kif għedtilkom, se jkun hemm każi fejn tgħiduli li għandhom jinbidlu.

THE CHAIRMAN:  Jien qed nitkellem b’mod ġeneriku.  Titfgħux fuqkom il-mind set  li mbagħad tispiċċaw enforcement tal-micrometer li trid toqgħod tkejjel.  Per eżempju,  hemm waħda minnhom f’każ li l-faċċata taqbeż beyond 10cm.  

IL-PERIT ALEX BORG:  Imma fit-triq.

THE CHAIRMAN:  Le, fis-side garden.  

IL-PERIT ALEX BORG:  Fis-side garden suppost għandek tliet metri u kellna kwestjonijiet li jkunu kważi inqas minn 10 u spiċċajna l-qrati fuqhom.

ONOR. CHARLES BUHAGIAR:  Hemm imbagħad ramps protruding out from  building or front garden lines by ›0.05m and ‹0.20m onto pavements.

DR. JESMOND SCHEMBRI:  Naħseb li aktar ma l-affarijiet ikunu realistiċi aktar aħjar.

ONOR. CHARLES BUHAGIAR:  Aħna nitkellmu mill-esperjenzi tagħna.

IL-PERIT ALEX BORG:  Naturalment jien naraha min-naħa ta’ enforcement u intom tarawha min-naħa l-oħra.

ONOR. CHARLES BUHAGIAR:  Imma meta tgħid li jekk rampa toħroġ ‘il barra żewġ pulzieri fuq il-bankina se tagħtih fine ta’ €4 kull ġurnata ....

ONOR. ĊENSU GALEA:   Dan fil-veru sens tal-kelma kif tgħid l-espressjoni Ingliża we cannot miss the wood for the trees.  Naħseb li m’hawn ħadd fix-xena politika li għandu xi interess li jipprova jiddefendi dak li huwa llegali jew ħażin, però meta imbagħad nispiċċaw niddefinixxu fil-verità affarijiet li huma strettament illegali imma huma banali, nitilfu l-iskop ta’ x’inhu l-veru skop tal-MEPA.

ONOR. CHARLES BUHAGIAR:  U hemm issue oħra li naħseb li hija l-iktar importanti.  Qed niddefinixxu b’mod preċiż hawnhekk dak li jikkostitwixxi illegalità minn meta toħroġ il-legal notice ‘il quddiem, imma nafu – bħalma ntqal diġà – li dak li huwa meqjus bħala llegali issa li hawn miktub hawnhekk u se jiġi meqjus illegali meta toħroġ il-legal notice, bħalu hemm ħafna li saru qabel.  Allura li saru qabel ma twaħħalhom xejn u mill-ħruġ tal-legal notice ‘il hawn se jeħlu dawn il-multi?

THE CHAIRMAN:  Mhux m’huma se jeħlu xejn; għandhom is-sanctioning.

ONOR. CHARLES BUHAGIAR:  Imma dawn se joqogħdu jfittxu kull rampa li hemm fit-triq u jkissruha?  J’Alla jagħmlu hekk imma taħseb li din tista’ issir?  Jien naqbel ma’ dan u j’Alla jneħħuhom kollha l-rampi li hemm fuq il-bankini u fit-toroq imma ma nafx kemm hija possibbli li ssir.

ONOR. ĊENSU GALEA:  Fejn noqgħod jien hemm erba’ jew ħames rampi fi tliet metri u neżlin 10 filati.  Ma nafx kif jirnexxielhom jitilgħu bil-karozza.  X’se tagħmlilhom dawn?  Bażikament trid tgħidlu mblokka l-bieb tal-garaxx u għalqu.

ONOR. CHARLES BUHAGIAR:  Bażikament li qed ngħid jien huwa dan.  Jekk inti għandek ħafna infringements – u hawnhekk qegħdin imsemmijin – li bħalhom diġà għandek eluf f’Malta, kif issa se tipprova ....   Għax dan se jgħidlek:  Hawn tant bħali, lili qbadt,  meta min jaf x’hawn qabli li għamluha din?  

IL-PERIT ALEX BORG:  Naħseb li din hija deċiżjoni li goes beyond me, fis-sens li jekk napplikawx minn issa ‘il quddiem jew jekk napplikawhomx retroactively ...
ONOR. CHARLES BUHAGIAR:  Mhux dak l-argument, l-argument huwa li hemm ċerti infringements żgħar li hawn eluf bħalhom Malta, u jekk lil wieħed se tgħidlu li se tapplikalu l-multi minn issa ‘il quddiem, se jistaqsik x’se tagħmel b’dawk li għamlu l-istess infringement qabel.  U x’se tagħmel b’dawk ta’ qabel?  Mhux f’dawk il-każi fejn hemm waħdiet imma fejn hemm ħafna bħalhom.

IL-PERIT ALEX BORG:  Sfortunatament jien sibt 8,000 file ta’ enforcement pending.

ONOR. CHARLES BUHAGIAR:  Perit Borg, ma nixtieqekx toqgħod teħodha personali.

IL-PERIT ALEX BORG:  Le, imma jiena stess rajthom ħafna.

ONOR. ĊENSU GALEA:  Jekk teħodhom personali jien nitlaq ‘il barra u ma nikkummentax aktar għax jien wieħed minn dawk li malli npoġġi mal-mejda ma noqogħdx lura milli nitkellem.  

IL-PERIT ALEX BORG:  Le, m’iniex qed neħodhom personali.

ONOR. ĊENSU GALEA:  Għax hemm ġew hemm min jeħodhom hekk.

IL-PERIT ALEX BORG:  Jekk qed ngħidu għax hemm ħafna bħalhom ibqa’ ċert li ħafna minn dawn se nsibu ħafna bħalhom.  Hemm 8,000 każ fejn għandna enforcement kif qed tgħid int, aħseb u ara fejn m’hemmx enforcement! 

ONOR. CHARLES BUHAGIAR:  Imma hawnhekk niġi għall-argument li semma ċ-chairman aktar kmieni.  Jekk m’aħniex se nikkonċentraw fuq affarijiet li huma kbar u nikkonċentraw fuq affarijiet żgħar – m’iniex ngħid li l-affarijiet żgħar huma tajbin – meta dawn saru tant ammont ta’ żmien kbir qabel kif tista’ bniedem tgħidlu li se tibda twaħħlu multa ta’ €2 kuljum?   Kif se tiġġustifika li lil ħaddieħor tħallih?  Ejjew nieħdu l-każ ta’ rampi fit-toroq u fil-front gardens.  Biex tiġġustifika l-multa trid iddur Malta kollha u kull fejn hemm rampa tordna biex tinqala’.  L-ewwel trid tneħħi li hemm għax jekk tħalli li hemm imbagħad tibda minn issa ‘il quddiem twaħħalhielhom, tkun qed issir inġustizzja.

THE CHAIRMAN:  Ħalli nagħmel mistoqsija ġenerika oħra.  Immaġina xi ħadd li għandu l-irregolarità teżisti u jew applika hu biex jissanzjona jew ħriġtulu l-enforcement intom u ma ssanzjonax, jiġifieri ma kenitx approvata.  Wara d-deċiżjoni tan-non approval x’jiġri?

IL-PERIT ALEX BORG:  Vis-à-vis din il-legal notice jekk l-illegalità saret qabel għandu l-enforcement, nistgħu xi darba mmorru nneħħuhielu.  U jekk ma jaqax meta nemendaw in-91 ma jaqax taħt waħda minnhom, ma jistax jagħmel tibdiliet u jekk jiġi biex ibigħ probbabilment ikollu problemi bil-compliance mal-bank.

THE CHAIRMAN:  Mhux se tieħdu xi deċiżjoni darb’oħra sussegwentement li jekk inti applikajt biex tissanzjona mbagħad ma ġiex approvat u ħallejtha hemmhekk, tibda tapplika d-daily fines?  

IL-PERIT ALEX BORG:  Il-legal notice mhux qiegħda hekk.  

ONOR. CHARLES BUHAGIAR:  Waħda mill-affarijiet li qed insibu dan l-aħħar hija l-kwestjoni tal-height tal-kmamar ... 

THE CHAIRMAN:  Ta’ height inqas.

ONOR. CHARLES BUHAGIAR:  Suppost ikunu 2.75 metres u jkunu inqas u kull darba qegħdin neħlu.  Intom bħala MEPA tidħlu fiha dik għax hija issue tas-Sanità?

IL-PERIT ALEX BORG:  Jekk se tapplika mhux se joħroġlok il-permess u suppost noħroġlok notice jien ukoll.  

ONOR. CHARLES BUHAGIAR:  Per eżempju, kelli każ ta’ xi ħadd li bena 20 sena ilu u sab planki ħoxnin u meta għamel il-madum u kollox spiċċa ma kellux 2.75 metres imma kellu 2.65 metres.  Meta jiġi għall-compliance ma tagħtuhulux għax jiċċekjawlu l-għoli u ma jeħux compliance, imma hawnhekk m’hijiex qiegħda msemmija.    Qed insemmi din il-kwestjoni għax qed tqum spiss u f’daqqa waħda donnu kulħadd qed jagħti kasha.

IL-PERIT ALEX BORG:  Fuq disa’ filati ma jgħaddix.   

THE CHAIRMAN:  Għax għandu jkun sar jitloblok xi formola l-bank.

ONOR. ĊENSU GALEA:  Talabha l-Banif Bank u issa qed jitolbuha l-oħrajn ukoll.  U lanqas permess ma joħroġ.

ONOR. CHARLES BUHAGIAR:  Le, ma joħroġx permess.  Jiġi jiċċekja tas-Sanità u ma jagħtikx permess.

ONOR. ĊENSU GALEA:  Jiġifieri strettament il-bini li huwa under 2.75 metres huwa llegali u tista’ toħroġ enforcement notice fuqu.  

THE CHAIRMAN:  2.75 metres minħabba d-DC/2007?

ONOR. ĊENSU GALEA: Le, minħabba l-Code of Police Laws.

IL-PERIT ALEX BORG:  Imma dan bini ġdid jew bini qadim?

ONOR. ĊENSU GALEA:  Any building.

ONOR. CHARLES BUHAGIAR:  Jiġifieri jekk ma jkollokx internal building height ta’ 2.75 mill-madum sas-saqaf, ma jgħaddix.

IL-PERIT ALEX BORG:  Li qed nikkonsidraw f’din l-emenda – li ma naħsibx li se tkun fuq bini ġdid – hija anke issue tas-Sanità fejn għandhom bitħa iżgħar minn kemm suppost.  Nimmaġina li din tiġi waħda minnhom jekk hu bini li qiegħed hemmhekk.  Fuq bini ġdid ma nafx kemm se tkun tapplika.

ONOR. CHARLES BUHAGIAR:  Imma mhijiex qiegħda nkluża hawnhekk.  Jien qed nistaqsi jekk l-issue hijiex tal-MEPA jew tas- Sanità. 

ONOR. ĊENSU GALEA:  Tinsiex li s-Sanità interpretation for MEPA permits, jiġifieri xorta fl-aħħar mill-aħħar tispiċċa taħthom.  Tant hu hekk li jiġi l-building inspector jagħmillek il-compliance, rightly so,  ma jagħmilulekx.  

ONOR. CHARLES BUHAGIAR:  Dan l-istess bħal meta jkollok żewġ pulzieri inqas fit-tul tal-bitħa, ma jagħmilulekx għax jgħidlek li m’għandekx bitħa ta’ daqs kemm suppost.

IL-PERIT ALEX BORG:  Hawnhekk aħna daħħalna “of garage, store or warehouse” u konna qegħdin nirriferu għal meta jgħolli aktar.  Jekk tridni nżidha nżidha!

ONOR. CHARLES BUHAGIAR:  Qed nistaqsi għax din waħda mill-issues li qed tqum ħafna dan l-aħħar u jkolli ħafna klijenti ġejjin fuq hekk.

THE CHAIRMAN:  Naħseb nistgħu naġġornaw hawnhekk u kull Membru jagħmel eżerċizzju u jifli din ix-schedule sabiex imbagħad, bħala Kumitat, ngħadduhom lill-MEPA biex nibqgħu b’ċerta formalità.  

ONOR. CHARLES BUHAGIAR:  Mr Chairman, aħna konna ssuġġerejna li ssir emenda fejn jidħlu minor amendments  li dawn ma japplikawx ...

THE CHAIRMAN:  Iva.  Ħadtu nota tagħha?  Konna għedna li għandha tidħol fi klawsola 3.
ONOR. CHARLES BUHAGIAR:  Jiġifieri illegalities regarding minor amendments should not be subject to daily fines.

IL-PERIT ALEX BORG:  U għandi nota dwar l-individual potential fine.  Hawn xi ħaġa oħra?

THE CHAIRMAN:  Għalissa naħseb li m’hawnx.  

IL-PERIT ALEX BORG:  Nassumi li din ix-schedule se tinbidel mhux ħażin għax kważi lil kulmin se tkellem se jagħtik il-verżjoni tiegħu u se jkun hemm każi fejn ovvjament meta tagħmel dan kollu ...

ONOR. CHARLES BUHAGIAR:  Naqbel mal-Onor. Galea li jekk jista’ ikun tinvolvu anke l-Kamra tal-Periti fuq din.

IL-PERIT ALEX BORG:  At some stage se nikkonsultawhom żgur fuq din, imma l-ewwel xtaqna ngħadduha minn dan il-Kumitat.

ONOR. CHARLES BUHAGIAR:  Aħna t-tlieta għandna l-esperjenzi tagħna mill-prattika u huma wkoll ikollhom l-esperjenzi tagħhom.  

IL-PERIT ALEX BORG:  Se jmur għandhom żgur.  Idealment, jekk se tagħtuna l-kummenti tagħkom bħala Kumitat, dawn ikunu għandna qabel il-laqgħa li jmiss tal-Kumitat.

THE CHAIRMAN:  Iva.  Onor. Galea, inti se tibda tiġi regolari minflok l-Onor. Jean Pierre Farrugia?  L-Onor. Jean Pierre Farrugia qed jitlob li jkun sostitut għax qed jaraha wisq teknika u jista’ jkun li għandu raġun.  

ONOR. ĊENSU GALEA:  Jekk fil-każ għalissa nissostitwixxih ad hoc.

THE CHAIRMAN:  Tajjeb ħafna.  Nirringrazzja lil kulħadd u naġġorna l-Kumitat għal data li tiġi komunikata aktar tard.

Fid-8:50p.m. il-Kumitat aġġorna.

